Монгол Улсын Их Хурлын 2010 оны хаврын ээлжит чуулганы Аюулгүй байдал, гадаад бодлогын байнгын хорооны 06 дугаар сарын 29-ны өдөр (Мягмар гараг)-ийн хуралдаан 14 цаг 50 минутад Төрийн ордны “А” танхимд эхлэв. 

Байнгын хорооны дарга, УИХ-ын гишүүн З.Энхболд ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 18 гишүүнээс 15 гишүүн ирж, 83.3 хувийн ирцтэй байв. 
Чөлөөтэй: Сү.Батболд, О.Чулуунбат, М.Энхболд;

Нэг. Монгол Улсын Засгийн газар, Олон улсын хөгжлийн ассоциаци хооронд байгуулсан “Эрчим хүчний төслийн нэмэлт санхүүжилт төслийн санхүүжилтийн хэлэлцээрийг соёрхон батлах тухай” хуулийн төсөл (хэлэлцэх эсэх)

Хэлэлцэж буй асуудалтай холбогдуулан Сангийн сайд С.Баярцогт, Сангийн яамны Зээл тусламжийн бодлого, хамтын ажиллагааны газрын дарга Б.Хүрэнбаатар, Сангийн яамны Зээл тусламжийн бодлого, хамтын ажиллагааны газрын орлогч дарга Т.Доржханд, Эрчим хүчний төсөл хэрэгжүүлэх нэгжийн Төслийн зохицуулагч Б.Ганбаатар, Улаанбаатар цахилгаан сүлжээ ХК-ийн гүйцэтгэх захирал Ц.Саранжав, УИХ-ын Тамгын газрын зөвлөх М.Элбэгдорж, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Сангийн сайд С.Баярцогт танилцуулав. 

Төсөл санаачлагчийн илтгэлтэй холбогдуулан УИХ-ын гишүүн Р.Гончигдорж, Ц.Шинэбаяр, Р.Амаржаргал нарын асуусан асуултад Сангийн сайд С.Баярцогт, Эрчим хүчний төсөл хэрэгжүүлэх нэгжийн Төслийн зохицуулагч Б.Ганбаатар, Улаанбаатар цахилгаан сүлжээ ХК-ийн гүйцэтгэх захирал Ц.Саранжав нар хариулж, тайлбар хийв. 

УИХ-ын гишүүн Н.Ганбямба, Ш.Сайхансамбуу, Р.Гончигдорж, Х.Наранхүү, Р.Амаржаргал нар санал хэлэв. 


З.Энхболд: - Монгол Улсын Засгийн газар, Олон улсын хөгжлийн ассоциаци хооронд байгуулсан “Эрчим хүчний төслийн нэмэлт санхүүжилт төслийн санхүүжилтийн хэлэлцээрийг соёрхон батлах тухай” хуулийн төслийг УИХ-ын чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
8


Татгалзсан:

3


Бүгд:


11


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн Ц.Шинэбаяр УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 15 цаг 35 минутад хэлэлцэж дуусав. 

Хоёр. Монгол Улсын Засгийн газар, Олон улсын хөгжлийн ассоциаци хооронд байгуулсан “Малын индексжүүлсэн даатгал төслийн нэмэлт санхүүжилт” төслийн санхүүжилтийн хэлэлцээр болон “Малын индексжүүлсэн даатгал төсөл”-ийн хөгжлийн зээлийн шинэчилсэн хэлэлцээрийг соёрхон батлах тухай хуулийн төсөл (хэлэлцэх эсэх)

Хэлэлцэж буй асуудалтай холбогдуулан Сангийн сайд С.Баярцогт, Сангийн яамны Зээл тусламжийн бодлого, хамтын ажиллагааны газрын дарга Б.Хүрэнбаатар, Сангийн яамны Зээл тусламжийн бодлого, хамтын ажиллагааны газрын орлогч дарга Т.Доржханд, Сангийн яамны Зээл, тусламжийн бодлого, хамтын ажиллагааны газрын мэргэжилтэн Д.Бадруун, Малын индексжүүлсэн даатгал төслийн нэгжийн Төслийн зохицуулагч Я.Өлзийболд, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Сангийн сайд С.Баярцогт танилцуулав. 

Төсөл санаачлагчийн илтгэлтэй холбогдуулан УИХ-ын гишүүн Р.Гончигдорж, З.Энхболд нарын асуусан асуултад Малын индексжүүлсэн даатгал төслийн нэгжийн Төслийн зохицуулагч Я.Өлзийболд хариулж, тайлбар хийв. 

УИХ-ын гишүүн Г.Занданшатар, Х.Наранхүү нар санал хэлэв. 


З.Энхболд: - Монгол Улсын Засгийн газар, Олон улсын хөгжлийн ассоциаци хооронд байгуулсан “Малын индексжүүлсэн даатгал төслийн нэмэлт санхүүжилт” төслийн санхүүжилтийн хэлэлцээр болон “Малын индексжүүлсэн даатгал төсөл”-ийн хөгжлийн зээлийн шинэчилсэн хэлэлцээрийг соёрхон батлах тухай хуулийн төслийг УИХ-ын чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
13


Татгалзсан:

0


Бүгд:


13


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн Я.Батсуурь УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 16 цаг 15 минутад хэлэлцэж дуусав. 

Гурав. Монгол Улсын эдийн засаг, нийгмийг 2011 онд хөгжүүлэх үндсэн чиглэл батлах тухай УИХ-ын тогтоол, Монгол Улсын Засгийн газрын тухай хуульд өөрчлөлт оруулах тухай хуулийн төсөл (анхны хэлэлцүүлэг)

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Ч.Хүрэлбаатар, Батлан хамгаалахын сайд Л.Болд, Батлан хамгаалах яамны Төрийн нарийн бичгийн дарга М.Борбаатар, Үндэсний хөгжил, шинэтгэлийн хорооны дарга Ч.Хашчулуун, Үндэсний хөгжил, шинэтгэлийн хорооны дэд дарга Л.Зоригт, Үндэсний хөгжил, шинэтгэлийн хорооны Хөгжлийн бодлого, стратеги төлөвлөлтийн газрын дарга Г.Батхүрэл, тус газрын орлогч дарга Ж.Жаргалсайхан, УИХ-ын Тамгын газрын зөвлөх Н.Мөнхзэсэм, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав. 

Хуулийн төслүүдийн анхны хэлэлцүүлэгтэй холбогдуулан Монгол Улсын сайд, Засгийн газрын Хэрэг эрхлэх газрын дарга Ч.Хүрэлбаатар товч танилцуулга хийв. 

Танилцуулгатай холбогдуулан УИХ-ын гишүүн Р.Гончигдорж, Х.Наранхүү,  Я.Батсуурь нарын асуусан асуултад Монгол Улсын сайд, Засгийн газрын Хэрэг эрхлэх газрын дарга Ч.Хүрэлбаатар, Үндэсний хөгжил, шинэтгэлийн хорооны дарга Ч.Хашчулуун нар хариулж, тайлбар хийв. 

УИХ-ын гишүүн Ш.Сайхансамбуу, З.Энхболд, Р.Гончигдорж, Х.Жекей нар санал хэлэв. 


Хуулийн төслийн анхны хэлэлцүүлгийг түр хойшлуулахаар тогтов. 


Хуралдаан 17 цаг 05 минутад өндөрлөв.

Тэмдэглэлтэй танилцсан: 

АЮУЛГҮЙ БАЙДАЛ, ГАДААД 

БОДЛОГЫН БАЙНГЫН 

ХОРООНЫ ДАРГА






З.ЭНХБОЛД

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 

2010 ОНЫ ХАВРЫН ЭЭЛЖИТ ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 06 ДУГААР САРЫН 29-НЫ ӨДӨР 

(МЯГМАР ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 14 цаг 50 минутад эхлэв. 


 З.Энхболд: - Аюулгүй гадаад бодлогын байнгын хорооны 2010 оны 6 сарын 29-ны ээлжит хуралдааныг эхлүүлье. Ирц танилцуулъя. Ирсэн гишүүд Р.Амаржаргал, Х.Жекей, Г.Занданшатар, Ш.Сайхансамбуу, Д.Хаянхярваа, Ц.Шинэбаяр, Н.Энхболд, Э.Мөнх-Очир, Р.Гончигдорж ирсэн байна. Ирц бүрдэж байгаа учир хэлэлцэх асуудлаа танилцуулъя. 


Байнгын хорооны өнөөдрийн хурлаар 5 асуудал хэлэлцэхээр төлөвлөгдсөн байгаа. Нэгдүгээр асуудал Тэсэрч дэлбэрэх бодис, тэсэлгээний хэрэгслийн тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх. Хоёрдугаарт асуудал, Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон холбогдох хуулиуд нэмэлт, өөрчлөлт оруулах тухай хуулийн төслүүд эцсийн хэлэлцүүлэг. Гуравт, Монгол Улсын Засгийн газар Олон улсын хөгжлийн ассоциаци хооронд байгуулсан эрчим хүчний төслийн нэмэлт санхүүжилт төслийн санхүүжилтийн хэлэлцээрийг соёрхон батлах тухай хуулийн төслийн хэлэлцэх эсэх. Дөрөв, Монгол Улсын Засгийн газар, Олон улсын хөгжлийн ассоциаци хооронд байгуулсан Малын индексжүүлсэн даатгал төслийн нэмэлт санхүүжилт төслийн санхүүжилтийн хэлэлцээр болон Малын индексжүүлсэн даатгал төслийн хөгжлийн зээлийн шинэчилсэн хэлэлцээрийг соёрхон батлах тухай хуулийн төслийн хэлэлцэх эсэх. Тавдугаарт, Үндэсний аюулгүй байдлын үзэл баримтлах тухай УИХ-ын тогтоолын төслийн хэлэлцэх эсэх хаалттай хэлэлцэнэ. 


Энэ хэлэлцэх асуудалд нэг юм ороогүй байгааг би бас нэмээд хэлэлцэх санал гаргаж байна. Монгол Улсын эдийн засаг, нийгмийг 2011 онд хөгжүүлэх үндсэн чиглэлийн төсөл энэ долоо хоногт бүх Байнгын хороогоор явж байгаа юм байна. Тэгээд манай хуваарьт яагаад юм бэ ороогүй үлдчихсэн байгаа. Гишүүдийг энэ цэнхэр номоо авчруулаачээ гэж хүсэж байна. 


Энэ асуудлыг нэмээд хэлэлцэх асуудлаа батлах саналтай байна. Нэг хоёрдугаар асуудал дээр хууль санаачилсан гишүүд Х.Бадамсүрэн, Д.Одхүү нар нэгдүгээр асуудлыг долоо хоног хойшлуулж өгөөчээ. Тэрэнтэй холбогдуулж хоёрдугаар асуудлыг бас долоо хоног хойшлуулж өгөөч. Яагаад гэвэл нэгдүгээр асуудлаар хоёрдугаар асуудал руу оруулах саналын томъёоллоо бэлтгэж амжаагүй байна гэж утсаар ярьж байна. Эхний хоёр асуудлыг долоо хоног хойшлуулаад үндсэн чиглэлээ нэмээд хэлэлцэх асуудал нэг, хоёр, гурав, дөрөвтэйгээр баталъя гэдэг саналтай байна. Хэлэлцэх асуудал дээр саналтай гишүүд байна уу? Тэгвэл дарааллаа ингээд баталчих уу? Эхлээд Эрчим хүчний зээл. Хоёрдугаарт, Малын индексжүүлсэн даатгалын зээлийн хэлэлцээр. Гуравдугаарт, Үндсэн чиглэл. Дөрөвдүгээрт, Үндэсний аюулгүй байдлын үзэл баримтлалаа хаалттайгаар. Ийм хэлэлцэх асуудлын дараалал байна. Хэлэлцэх асуудлаа баталъя гэсэн гишүүд гараа өргөе. 


100 хувийн саналтай байна. 

Нэг. Монгол Улсын Засгийн газар, Олон улсын хөгжлийн ассоциаци хооронд байгуулсан “Эрчим хүчний төслийн нэмэлт санхүүжилт төслийн санхүүжилтийн хэлэлцээрийг соёрхон батлах тухай” хуулийн төсөл (хэлэлцэх эсэх)


Эхний асуудалдаа оръё. Монгол Улсын Засгийн газар, Олон улсын хөгжлийн ассоциаци хооронд байгуулсан Эрчим хүчний төслийн нэмэлт санхүүжилт төслийн санхүүжилтийн хэлэлцээрийг соёрхон батлах тухай хуулийн төслийн хэлэлцэх эсэх. Ажлын хэсгийг уръя. Н.Ганбямба гишүүн ирцэд нэмж ирж байна. 


Энэ С.Баярцогт сайд хаана байна? Хоёр зээлийн хэлэлцээр адилхан ажлын хэсэгтэй юу? Тийм ээ. Бараг адилхан. Нэг хүний зөрүүтэй. Үндсэн чиглэлийн ажлын хэсэг бас энэ Байнгын хороон дээр байгаад байгаа юм байна. Тэгэхээр бид нөгөө очероо хүлээхгүй бол болохгүй байна. Сүүлээсээ эхлэх үү тэгвэл. Ажлын хэсэг нь байхгүй юм чинь. Сангийн яам цагтаа ирээгүй учраас. Сайдыгаа хүлээгээд байна уу? Яг хаана яваа юм бэ? Дотор яваа юм уу? Сангийн сайдыг хүлээсээр байгаад хамаг цагаа авч байна даа. Т.Очирхүү дэд сайд нь хаана байна? Ордон дотор явж байсан шүү дээ. Хойшлохоо шахлаа шүү. 


Монгол Улсын Засгийн газар, Олон улсын хөгжлийн ассоциаци хооронд байгуулсан “Эрчим хүчний төслийн нэмэлт санхүүжилт төслийн санхүүжилтийн хэлэлцээрийг соёрхон батлах тухай” хуулийн төслийн хэлэлцэх эсэхийг хэлэлцье. Ажлын хэсэг С.Баярцогт Засгийн газрын гишүүн, Сангийн сайд. Б.Хүрэнбаатар Сангийн яамны Зээл тусламжийн бодлого, хамтын ажиллагааны газрын дарга, Т.Доржханд мөн газрын орлогч дарга. Энэ Т.Доржханд байхгүй юм уу? Б.Ганбаатар Эрчим хүчний төсөл хэрэгжүүлэх нэгжийн Төслийн зохицуулагч, Ц.Саранжав Улаанбаатар цахилгаан түгээх сүлжээ ХК-ийн гүйцэтгэх захирал. Ийм улсууд ирсэн байна. 


С.Баярцогт сайд танилцуулгаа хийе. 


С.Баярцогт: - Байнгын хороон дарга, эрхэм гишүүд ээ, 


Дэлхийн банкнаас дунд хугацаанд Монгол Улсад хэрэгжүүлэх төсөл, хөтөлбөрийн стратегийн баримт бичгийн хүрээнд нийтдээ 90.0 сая америк долларын хөнгөлөлттэй зээлийг 3 чиглэлийн төсөл, хөтөлбөр санхүүжүүлэхэд 2009 оноос 2011 онд олгохоор тохиролцоод байгаагийн нэг нь 12.0 сая америк долларын дүн бүхий эрчим хүчний төслийн нэмэлт санхүүжилтийн зээл юм. Түгээх сүлжээний алдагдал бууруулах, эрчим хүчний төсөл нь Дэлхийн банкны 30.0 сая америкийн долларын хөнгөлөлттэй зээлийн хөрөнгөөр 2002 оноос хэрэгжиж эхэлсэн. Төслийн гол зорилго эрчим хүний түгээх компаниудын орлогын цуглуулалтыг сайжруулж, найдвартай ажиллагааг дээшлүүлэн, системийн алдагдлыг бууруулах ингэснээрээ байгууллагын санхүүгийн тогтвортой байдал сайжрах бөгөөд хэрэглэгчид арилжааны хэлбэртэй түгээгч нэгжүүдээс өндөр чанарын түгээлтийн үйлчилгээ хүлээн авах явдал бөгөөд төсөл амжилттай хэрэгжиж энэ оны 12 дугаар сард дуусахаар ажиллаж байгаа юм. 


Төслийн хүрээнд түгээх сүлжээний тогтворгүй байдлаас болж тулгарч буй асуудлуудыг шийдвэрлэх, трансформаторуудыг шинээр суурилуулах, нам хүчдэлийн шугамыг шинэчлэх замаар техникийн алдагдлыг бууруулах, шинэ тоолуур, тоног төхөөрөмж, хяналтын аргуудыг ашигласнаар техникийн бус алдагдлыг бууруулах, орлого цуглуулах явц болон системийг дахин инженерчлэн арилжааны хэлбэрт оруулах зэрэг ажлуудыг хийж гүйцэтгээд байгаа юм. 


Эрчим хүчний төслийн хэрэгжилтийн нэгдүгээр шатанд Улаанбаатар цахилгаан түгээх сүлжээ, Хөвсгөл эрчим хүч ХХК, Говь-Алтай аймгийн эрчим хүчний үйлдвэр, Баянхонгор эрчим хүч ХХК, Даланзадгад дулааны цахилгаан станц ХХК, Дорнод бүсийн эрчим хүчний сүлжээ ХХК хамрагдсан бөгөөд хоёрдугаар шатанд Баян-Өлгий, Ховд, Увс аймгийн төсвийн цахилгаан түгээх сүлжээнүүд хамрагдаж байна. Төслийн хамрагдсан байгууллагуудын түгээх сүлжээнд шинэчлэл хийсний үр дүнд Улаанбаатар цахилгаан түгээх сүлжээний алдагдал 32.6 хувь байснаас 20.7, аймгуудын эрчим хүчний үйлдвэрүүдийн алдагдал 21.6-аас 45.3 байснаас 8.4-өөс 26.4 хүртэл буурсан бөгөөд 2008 оны байдлаар жилд гарах үр ашиг нь дунджаар 11.3 сая америк доллар болж хэрэглэгчид чанартай эрчим хүчээр хангагдаж байгаагаар эрчим хүчний төслийн гол үр дүнг дүгнэж болох юм. 


Дэлхийн банкнаас шинээр авах 12.0 сая америк долларын хөнгөлөлттэй зээлийн хөрөнгөөр эрчим хүчний төслийг үргэлжлүүлэн хэрэгжүүлэх бөгөөд эрчим хүчний төслийн нэмэлт санхүүжилтийн хүрээнд Улаанбаатар хотын өсөн нэмэгдэж байгаа цахилгаан хэрэгцээг хангахын тулд хэт ачаалагдсан дэд станцуудыг шинэчлэх, өргөх, кабель шугамуудыг солих ажлууд хийгдэх юм. Төслийг хэрэгжүүлэгч байгууллага нь Эрдэс баялаг, эрчим хүчний яам, төслийг ашиглагч байгууллага нь Улаанбаатар хотын цахилгаан түгээх сүлжээ ХК байх юм. Улаанбаатар хотын цахилгаан түгээх сүлжээ ХК-ийн ашиглаж бөгөөд үндсэн хөрөнгө болон шугам сүлжээ нь ашиглалтын хугацаа дууссан, цаашид дахин үйлдвэрлэхээ больсон, засвар үйлчилгээ хийхэд шаардлагатай сэлбэг материал олдохгүй хуучирч муудсан тоног төхөөрөмж, кабелийн шугамтай байгаа юм. Ялангуяа хотын төвийн төв хэсэгт 30-аас 40 жил ашиглагдсан, хуучнаар ЗХУ-д 1956 оноос хойш үйлдвэрлэгдсэн тоноглолууд байгаа юм. Өнөөдрийн байдлаар хотын төвийн цахилгаан хэрэгцээ өсөж, тэжээлийн гол кабелууд ачааллаа даахаа больсон. Дэд станцуудын цахилгаан ачаалал эрс нэмэгдэж, цахилгаан эрчим хүчээр хангагдаж байгаа тул шугам, трансформатор ачаалал нэмэх боломжгүй байна. 


Хэрэглэгчийн өсөн нэмэгдэж буй хэрэгцээг хангах, найдвартай ажиллагааг сайжруулах зорилгоор төлөвлөгдсөн ажлуудын дотроос нэн тэргүүнд хийх ажлуудыг сонгон авч, өсөн нэмэгдэх ачааллын хугацааг харгалзан Улаанбаатар цахилгаан түгээх сүлжээ ХК-ийн зүгээс дангаараа эх үүсвэр гаргах боломжгүй, нэгэнт бий болсон шугам сүлжээг ашиглан өргөтгөл хийх ажлуудыг сонгон авсан болно. Зээлийн 12.0 сая америк долларын хөрөнгийг 2049 он хүртэл 40 жилийн хугацаанд Дэлхийн банкинд буцааж төлөх бөгөөд 2009-өөс 2019 он хүртэлх 10 жилийн хугацаанд зээлийн үндсэн төлбөрөөс чөлөөлөгдөнө. Зээлийг ашиглаад буцааж төлөгдөөгүй байгаа үндсэн өрийн үлдэгдэлд 0.75 хувийн зээлийн ашиглагдаагүй үлдэгдэл 0.5 хувийн хүүг жилд 2 удаа тус тус төлөх юм. 


Дэлхийн банкны хөнгөлөлттэй зээлийн хөрөнгөөр хэрэгжүүлэх Эрчим хүчний төслийн нэмэлт санхүүжилт төслийн санхүүжилтийн хэлэлцээрийг соёрхон батлах тухай асуудлыг хэлэлцэн шийдвэрлэж өгөхийг хүсье. 


Анхаарал тавьсан явдалд баярлалаа. 


З.Энхболд: - Танилцуулгатай холбогдуулж асуулттай гишүүд гараа өргөе. Р.Гончигдорж, Ц.Шинэбаяр, Н.Ганбямба нарын гишүүд асуултаа асууя. Р.Гончигдорж гишүүн. 


Р.Гончигдорж: - Дэмжиж байна. Гэхдээ энэ саяны яриад байгаа түгээх станцууд, цахилгаан түгээх энэ компаниуд чинь ер нь цаашдаа төрийн өмчид байх юм уу, хувьчлах тухай асуудал яригдаж байгаа юм уу? Хувьчлах тухай асуудал байгаа бол түүнтэйгээ энэ зээлийн гэрээ, хэрэгжилт нь яаж уялдах юм. Тэрийг л тодруулъя. 


З.Энхболд: - Сангийн сайд хувьчлалын талаар мэдэхгүй байх л даа. Эрчим хүчнийхнээс хариулах хүн байна уу? 


Р.Гончигдорж: - Бид чинь нөгөө хувьчлах жагсаалт гэхэд чинь орж ирээд байсан биз дээ. 


З.Энхболд: - Тэгэхэд Улаанбаатар орж ирээгүй. Тийм ээ. Одоо ямар шийдвэртэй байгаа вэ? Улаанбаатар дээр. Энэ талаар мэдэх хүн байна уу? 


Р.Гончигдорж: - Энэ гэрээнд жишээлэх юм бол цаашид эдгээр нь хувьчлахтай холбогдсон харилцаа болон өмчлөгчийн харилцаа шилжих тэр тохиолдолд нөхцөл тавьсан гэх мэтчилэнгийн ийм гэрээнд заагдсан нөхцөл болзол, журмууд байгаа юу, үгүй юу? 


С.Баярцогт: - Гэрээн дээр тийм асуудал байхгүй. Хувьчлалын талаар Эрчим хүчний яамныхан энэ Улаанбаатар түгээх сүлжээ компанийнхан мэдэж байгаа зүйл байгаа бол хариул даа. 


Ц.Саранжав: - Улаанбаатар төвийн сүлжээ ХК-ийн гүйцэтгэх захирал Ц.Саранжав. Хувьчлалын тухайд намайг сая томилохдоо Төрийн өмчийн хорооноос өгсөн үүрэг байгаа. Хувьчлалд зөвхөн хангах үйлчилгээ хамрагдана гэж. Хангах үйлчилгээ гэдэг юм маань сая Дэлхийн банкны төслөөс хэрэгжсэн хэрэглэгчдэд үйлчлэх төвүүд, хангах үйлчилгээ явуулдаг байгууллагууд нь хувьчлагдана. Түгээх сүлжээ нь хувьчлагдах болоогүй гэдэг асуудлыг ярьсан байгаа. Үүний юугаар бол бид хангах үйлчилгээг нь салгаж өгч байгаа. Дотор нь хоёр хувааж, түгээх үйлчилгээ хангах үйлчилгээ гэж. Түгээх үйлчилгээн дээр энэ зээлийг авах гэж байгаа. 12.0 сая долларыг. 


Р.Гончигдорж: - Хангах үйлчилгээ дээр нь өмнө нь ямар хэмжээний зээл авсан юм. Ямар эх үүсвэрээс, ямар нөхцөл болзолтой. 


Б.Ганбаатар: - Б.Ганбаатар. Төслийн удирдагч. Түрүүн нь төсөл дээр 23.4 сая зээлжих тусгай эрх буюу одоо бидний тооцож байгаа ханшаар 34.0 сая долларын зээл авсан. Энэ зээлийг бол зөвхөн Улаанбаатарын сүлжээ биш. Энийг бол 9 аймаг, Улаанбаатарын сүлжээнд авсан. Улаанбаатарын сүлжээ бол нийт дүнгээрээ бидний өнөөдрийн байдлаар тооцож байгаагаар 23.0 сая долларын зээл авчихаад байгаа. Энэ бол голцуу түрүүн хэлсэн хангах хэрэглэгчийг одоо найдвартай эрчим хүчээр хангахын тулд шугам сүлжээг шинэчлэх, тоолууржуулах, хэрэглэх үйлчилгээ, төвүүдийг байгуулахад чиглэсэн. Ингээд энэ 12.0 сая долларыг бол зөвхөн техникийн шинэчлэлт дээр авахаар ингэж санал оруулж ирж байгаа. 


Р.Гончигдорж: - Тодруулчих уу? Хувьчлагдахад тэдгээрийн авсан зээлийг өөрсдөө төлөхөөр, өөрөөр хэлэх юм бол зээлийн өрийн үлдэгдэл нь хувьчлагдаж авсан субъектэд очихоор хувьчлалын бэлтгэлийг хийж байгаа юу? 


Б.Ганбаатар: - Хувьчлалын бэлтгэл бол тэр салбаруудыг яг өөрийнх нь үндсэн хөрөнгөтэй, тэр зээлээр авсан тоног төхөөрөмжүүдийг яг багцлаад багцлаад өгч байгаа. Тэр хувьчилж авч байгаа хүнд нь ногдохоор. 


Р.Гончигдорж: - Зээлийг төлөх үүрэг нь хаана ногдож байгаа юм. 


Б.Ганбаатар: - Тэр хувьчилж авч байгаа хүнд нь ногдоно. 


Р.Гончигдорж: - Тэр нь тэр зээлийн гэрээн дотор тэгж тусгагдсан юм уу? Олон улсын гэрээн дотор. 


Б.Ганбаатар: - Энэ урд талын олон улсын гэрээ бол яг хувьчлалын тухай ямар нэгэн заалт байхгүй. Зүгээр ямар заалт байгаа вэ гэхээр зах зээлийн горимоор арилжааны зарчмаар ажилладаг ийм түгээх компани болгоно гэсэн зорилт тавьж ажиллаж байгаа. Тэр дээр хувьчлалын тухай ямар нэгэн өгүүлбэр ороогүй байсан юм. 


З.Энхболд: - Р.Гончигдорж гишүүн ээ, зээлийг цахилгаан түгээх сүлжээ авахгүй шүү дээ. Зээлийг Сангийн яам авч байгаа. Сангийн яам цахилгаан түгээх сүлжээнд өгчихөөд тэр нь хувьчлагдах болбол тэр зээлийг нь шилжүүлж өгөөд, авсан хүнд нь. Тэрнээс зээлийг нь буцааж аваад Дэлхийн банкны өмнө төлөх үүргээ Сангийн яам төлнө шүү дээ. 


Р.Гончигдорж: - Үгүй харин тэр чинь гэрээн дотор тусгагдсан юм уу гэж асуугаад байна шүү дээ. Тэр чинь өөрөө бас эрх зүйн, зээл зээлийн эрх, зээлдэгчийн эрх, бусдад шилжих үүргийг, бусдад шилжлээ гэх мэтчилэн тэр харилцаанууд чинь гэрээний бас нэлээн чухал хэсэг гэж үзэж байгаа шүү дээ. Яагаад гэвэл өгч байхдаа зээлийг төлөх, эцсийн хариуцлага нь Сангийн яам нь дээрээ. Тийм үү. Одоо өөрөөр хэлбэл Монгол Улсын төр. Тэрний завсар ийм харилцаа орж ирэхийг нь гэрээ нь зөвшөөрч байгаа юу? Яг үүнтэй холбогдуулаад одоо бид түгээх сүлжээн дээр зээл авах гэж байна. Түгээх сүлжээг хувьчлахад 2049 он хүртэл олон л юм болох байлгүй дээ. Тийм үү? Тэгж хувьчилсан үед мөн ийм харилцаа үүсэхийг энүүгээр тодорхойлсон байна уу, үгүй юу? Яагаад гэвэл Япон бол хатуу шүү дээ. Тийм ээ. Японы хөнгөлөлттэй зээл тусламжийн хөрөнгө орсон газрыг хувьчлахыг зөвшөөрдөггүй шүү дээ. Яагаад гэвэл бид ард түмнийхээ хөрөнгөөр танайд тусламж үзүүлсэн, хөнгөлөлттэй зээл үзүүлсэн. Тийм учраас хувьчилж болохгүй гээд. Одоо Дархан мах комбинат, өөр хаана хаана байна вэ? Ийм харилцаанууд яаж тусгагддаг юм бэ? Энэ гэрээ хэлэлцээрийн улсууд байх шиг байна. 


З.Энхболд: - Сангийн яамныхан хариулъя. Зээл авсан компани чинь явц дундаа хувьчлагдвал ер нь яана гэж бодож, хаанаа ямар юм бичсэн байдаг юм. Эсвэл огт бичээгүй байдаг юм уу? Хариулдаа. 


С.Баярцогт: - Манайхан мэдэж байгаа зүйл байна уу? 


Т.Доржханд: - Зээлийн ерөнхий хэлэлцээр бол эх стандарт хэлэлцээр байдаг л даа. Яг энэ дээр бол нарийвчилсан тийм зүйл заалт, тусгагдсан зүйл байхгүй байгаа. Японы хэлэлцээр дээр ч гэсэн бас тусгагдсан зүйл заалт байдаггүй л дээ. Зүгээр зохицуулалт нь болохоор тэр хуучин JBIC [The Japan Bank for International Cooperation] –ийн зээл өгч байхад нэгэнт Япон улсын татвар төлөгчдийн мөнгөөр одоо олгогдсон энэ зээл, хувийн компаниудад эзэмшүүлж байгаа тохиолдолд тэр асуудлыг төр өөртөө авах нь зүйтэй гэсэн байдлаар Японы Элчин сайдын яамнаас асуудал тавигдаад ингээд явж байгаа, үүх түүх нь бол тийм. Яг зээлийн хэлэлцээрийн өрөнд зохицуулагдаж байгаа асуудал байхгүй байгаа. 


З.Энхболд: - Нэг ийм логик байдаг байх гэж бодоод байгаа юм. Хэн нэгэн хүн зээл өгвөл хамгийн найдвартай хүнийг барьж авахаас биш дараа нь хувьчлагдаад алга болчих, дампуураад алга болчих компанид бол зээл өгөхгүй шүү дээ. Сангийн яам тэгээд хамгийн барьцтай нь учраас Сангийн яам нэг тал нь болоод зээл авчихсан байхад цаашаа хэндээ өгөх, яаж өгөхийг сонирхохгүй байгаа байх л даа. Бодоход. Эд нар бол тэгж шууд хэлэхгүй байна л даа. 


Ц.Шинэбаяр гишүүн асуултаа асууя. 


Ц.Шинэбаяр: - Баярлалаа. Тэгэхээр энэ зээл бол урьд нь зөндөө авч байсан. Одоо ч ингээд авч байгаа. Зээлийн үр ашгийн тооцоо юмаа хараад байхад энэ танилцуулгаас харж байхад их өндөр үр ашигтай зээл байж чадахгүй харагдаад байна л даа. Энэ Улаанбаатар шугам сүлжээний эрчим хүчний одоогийн алдагдал 32.6 хувийн алдагдалтай байгаад, энэ зээлийг ашигласны дараа 20.7 болж буурна гээд байгаа юм. Уг нь энэ шугам сүлжээний алдагдал чинь 10.0 хувь дотор байх ёстой шүү дээ. Тэгээд яагаад одоо үр ашигтай ажиллаад, энэ шинэчлэл хийсний дараа эргээд л 20.0 хувийн алдагдалтай байж байдаг юм. Яагаад ийм тооцоо хийсэн юм. Нэгдүгээрт. 


Хоёрдугаарт, энэ ерөөсөө манай эрчим хүчний авч байгаа зээлүүд дандаа техникийн шинэчлэл хийх зээлүүд дандаа авагдаж байх юм. Техникийн шинэчлэл хийснээрээ одоо техникийн найдвартай ажиллагаа сайжирна гэсэн боловч ерөөсөө энэ манай эрчим хүчний салбарын энэ одоо хэрэглэгчдэд үйлчилдэг үйлчилгээний чанар ерөөсөө сайжрахгүй байгаа шүү дээ. Жишээлбэл одоо энэ урьдчилсан төлбөрт картанд шилждэг юм уу, төлөвлөгөө тасалтын үед эрчим хүчний компани өөртөө хариуцлага хүлээдэг, хүмүүсээ энэ зах зээлийн горимд сургадаг энэ чиглэлд ерөөсөө зээлийн зориулалт явагдахгүй зөвхөн техникийн чиглэлд ингээд явагдаад байдаг. Тэгэхээр энэ зээлийг анх авахдаа зориулалтыг ер нь яаж, хаана шийдээд байгаа юм бэ? Зөвхөн л одоо нэг техникийн шинэчлэл хийгээд бүх юм сайхан болчих юм шиг боловч үнэн хэрэгтээ өнөөдөр манай эрчим хүчний салбаруудын хэрэглэгчидтэй байгуулж байгаа гэрээг харахад зөвхөн ямар ч тохиолдолд эрчим хүчний салбар зөв, хэрэглэгчид ямар ч тохиолдолд дандаа хохирдог. Хэрэглэгчдийг хохироодог ийм гэрээний хэлбэр юмаа одоо ерөөсөө өөрчлөхгүй байгаад байгаа шүү дээ. Ийм юмыг сонгодоггүй, яагаад зөвхөн энэ техник талыг барьсан юмыг сонгоод оруулаад ирэв. Хаанаас ийм санаа орж ирсэн юм бэ? Энэ дээр тайлбар өгөөч. 


З.Энхболд: - Эрчим хүчнийхэн хариулъя. 


Б.Ганбаатар: - Төслийн удирдагч Б.Ганбаатар. Өмнөх төслийн үр дүнгийн талаар тооцоо хийсэн. Төслийг анх эхлэхэд 2004 онд эхэлсэн гэж үзэж байгаа. Ингээд үзэхэд Улаанбаатарын сүлжээний алдагдал 30.6 хувь байснаас өнөөдрийн байдлаар 23.4 байгаа. Эндээс бид алдагдлын бууралтаас 13.2 сая долларын үр ашиг гарсан гэж үзэж байгаа. Гэхдээ Улаанбаатарын сүлжээнд энэ төсөл эхний ээлжинд гэр хорооллын хэрэглэгч, мөн зарим нэгэн аж ахуйн нэгж дээр урьдчилсан төлбөртэй тоолуур тавих ийм чиглэлээр хэрэгжсэн. Хэрэглэгчдэд үйлчлэх төвүүдийг байгуулах чиглэлээр ажилласан. Мөн энэ төсөл дээр бас хамрагдаагүй хэсгүүд гэж байгаа. Үүнд одоо орон сууцны хэсэг. Мөн томоохон аж ахуйн нэгжүүдийг хамруулаагүй. Тэгэхээр энэ бол шууд арван хэдэн хувь руу орж ирэхэд бас хүндрэлтэй. 


Түрүүн гишүүний хэлдгээр үнэхээр олон улсын жишигт нийцсэн сүлжээ бол 10 хувь дотор байх ёстой. Алдагдал нь. Ийм үлгэр жишээг одоо манай зарим аймгууд дээр гарсан төслийн үр дүнгээс харагдаж байгаа. Жишээлбэл, Сүхбаатар аймгийн алдагдал бол 14.0 хувьтай, Дорнодынх бол 10.0 хувьтай, Говь-Алтай, Баянхонгорын алдагдал бол 15.0 хувьтай ингээд яг олон улсын жишигт хэмжээнд ажиллаж байгаа. Гэхдээ зарим аймгууд дээр төсөл хэрэгжсэн гэсэн үр дүн бол хангалтгүй байгаа нь яг тэр менежмент, тэр юмтай холбоотой гэж үзэж байгаа. 


З.Энхболд: - Ц.Шинэбаяр гишүүн тодруулъя. 


Ц.Шинэбаяр: - Би түрүүн асуусан шүү дээ. Яагаад зөвхөн техникийн шинэчлэлт байгаа юм бэ? Эрчим хүчний салбарыг одоо өөрчлөлт шинэчлэлт байхад өөр юм байж болдоггүй юм уу? Жишээлбэл энэ урьдчилсан төлбөрт картад шилждэг арга. Энэ төлөвлөгөө таслалтын үед эрчим хүчний байгууллагын хариуцлагыг одоо гэрээ хэлцэлд оруулдаг, хүнээ сургадаг. Ийм зээлийг яагаад сонирхож яриагүй юм уу? Ярьсан юм уу, яриагүй юм уу? Зөвхөн одоо энэ техникийн шинэчлэл хийхээр анхнаасаа манайхан ийм санал санаачилга гаргасан юм уу? Энийг хариулаад өгөөч гэсэн шүү дээ. 


Б.Ганбаатар: - Түрүүчийн зээл дээр бол яг тэр хэрэглэгчтэй холбоотой арилжаанаас шилжүүлэх тийм төрлийн зээлийг бол хэрэгжүүлсэн. Энэ дээр бол энэ Германы Пихтнер [Fichtner Group] компаниар арилжааны горимд шилжүүлэхээр бид тийм арилжааны хэсгийн төсөл гэж явуулсан юм. Энэ шинээр авч байгаа энэ 12.0 сая доллар дээр тийм багц бол байхгүй. Энэ дээр бол зөвхөн шинэчлэлүүд байгаа. Энэ бол яг хэт ачаалагдсан бидний өнөөдрийн зайлшгүй хийх ёстой хэсгүүдийг л авч байгаа юм. 


З.Энхболд: - Түрүүчийн Улаанбаатарын гэр хороололд авсан зээл дээр тоолуур нь нөгөө карт хийдэг болгосон шүү дээ. Байшин хорооллын айлууд тийм болохоос биш одоо гэр хорооллынхон бол цахилгааныхаа мөнгийг урьдчилж төлөөд, карт нь дуусахаар цахилгаан нь зогсож байгаа биз дээ. 


Б.Ганбаатар: - Тэр нь багцалчихаад нөгөө гар удирдлагын багажаар шууд тоолуурынх нь заалтыг аваад компьютер луу холбоод тэгээд шууд хэрэглэгчийн..


З.Энхболд: - Гар утасны карт шиг болсон юм биш үү? 


Б.Ганбаатар: - Үгүй ээ, шууд ингээд гар утас шиг тийм мэдрэмтгий багажаар шууд заалтыг нь авч байгаа юм. 


З.Энхболд: - Биш ээ, би заалт авах тухай яриагүй байна шүү дээ. Хэрэглэгчид мөнгөө төлөхдөө дэлгүүрээс очиж карт аваад, тэр картаа аваад тэгээд хийгээд, тэр мөнгө нь дуусахаар нь цахилгаан нь зогсчихдог. Тэрийгээ барьж очиж хийдэг болсон биз дээ. 


Ц.Саранжав: - Тийм хэсэг нь нийт хангаж байгаа хэсгийн 20.0 хувьд л хэрэгжсэн байгаа. Урьдчилсан тоолуур гэсэн үг нэг ёсондоо. 


З.Энхболд: - Н.Ганбямба гишүүн асууя. 


Н.Ганбямба: - За за асуултуудын хариулт нь сайн гарахгүй байх шиг байгаа юм. Сая Ц.Шинэбаяр гишүүний асуултад хариулт ирсэнгүй. Тэгэхээр энэ салбарт ээн зээл, хөнгөлөлттэй гэсэн нэртэй зээл аваад, тэгээд энэ чинь төсвөөс эргэж төлөгдөнө биз дээ. Хэдий хугацааны дараа төсөв хичнээн хэмжээний эргэж төлөгдөлт хийх юм. 


Хоёрдугаар асуудал нь, нэгэнт энэ хувьчлахаар жагсаалтад орсон салбарт ийм гадны хөнгөлөлттэй зээл тусламжийг хамруулахгүй байх нь уг нь зүйтэй юм. Тэгээд ер нь энэ эрчим хүчний салбарыг ер нь болдогсон бол бүгдийг нь хувьчлах юм бол энэ улаан цайм хулгай, дээрэм, луйврыг ингээд хараад л энэ салбар. Алдагдал нь нөгөө социализмынхаа үеэс дордсон. Нөгөө 10.0 хувь чинь одоо бүр 27.0 хувиар яахаар ингэж, бүр төрийн бодлого болгох гэж орж ирсэн явж байна шүү дээ. 27.0 болгож бууруулна гэдэг нь одоо бид 27.0 хувийн сүлжээний алдагдлыг зөвшөөрдөг төр засаг бий болох нь байна шүү дээ. 20 жилийн өмнө бол 10.0 хувиас хэтэрсэн бол за тэгээд одоо ер нь нэлээн том хариуцлагын асуудал яригддаг байсан бол одоо хариуцлага тооцохгүй болсон юм чинь юун 10.0 бэ, 20.0, 27.0 хувь гээд болдог болчихсон байх нь байна шүү дээ. 


Сая энд бол асуулт асуугаад манай гишүүд хариултаа авч чадахгүй байх юм. Тэгээд энийг бол ер нь ингэж одоо бүр улаан цайм болгож явж байхаар энэ салбарыг дамжуулах салбарыг нь үлдээгээд бусдыг нь бүгдийг нь хувьчлах юм бол, эзэнтэй болох юм бол харин улаан цайм, луйвар хийгээд л, энэ салбарыг алдагдуулаад байхгүй. Одоо сүүлдээ алдагдлаа энэ салбар чинь үүрүүлэхийн тулд үнээ нэмнэ. Ард түмний нуруун дээр үүрүүлнэ. Ард түмнээр төлүүлнэ гэдэг болчихоод байгаа шүү дээ. Тэгтлээ даварчихаад байгаа шүү дээ. Тийм учраас би эсрэг саналтай байна. Энэ төслийг заавал энэ салбарт, тэгээд бас хувьчлах жагсаалтад орчихсон явж байдаг. 


Ний нуугүй хэлэхэд Сангийн яам сүүлдээ хувьчилсаны дараа эзэнгүй л болох юм билээ. Дамжуулан зээлдэхийг авчихсан хэд хэдэн объектууд хувьчлагдчихаад эзэнгүй болчихсон ийм фактууд баримтууд байж байгаа юм. Шаардлагатай бол би нэр усаар нь хэлж болно. Тэрний нэг болж магадгүй. Өөрөөр хэлэх юм бол хэрвээ хувьчлагдах юм бол дараа эргэж төлөгдөх нөхцөл байдаг. Сангийн яам хариуцдаг. Яг тодорхой Сангийн яам доод талынхаа эзнийг олохоо байчихсан. Ийм юмнууд дамжуулан зээлдэх дээр нэлээн гарсан юм. Түүн шиг юм болчихвий гэж эмзэглэж байгаа юм. Ер нь тэгээд эцсийн зөв арга бол аль алиныг нь хурдан хувьчлаад, улс үүрч байхаар ерөөсөө хувьчлаад эзэнтэй болгочихмоор ийм салбар л гэж бодож байна. 


З.Энхболд: - Н.Ганбямба гишүүн санал хэллээ. Дархан, Сэлэнгийн цахилгаан түгээх сүлжээг хувьчлаад нэлээн олон жил болж байгаа. 2002 онд байх аа. 8 жил болж байна. Тэгээд үр дүнгээ хараад бусад түгээх сүлжээнүүдийг хувьчлах талаар бодлогоо Эрчим хүчний яам Их Хуралд бас хэлсэн нь зүйтэй байх. Үр дүнтэй болж байна, эсвэл үр дүнгүй болж байна. Цаашид яах юм бэ гэдгээ. Тэгэхгүй эрчим хүч бол одоо чухал салбар, тасарчихвал болохгүй гээд л зээл аваад байтал хамгийн их зээл авсан салбар болчихоод байгаа. 


Н.Ганбямба гишүүний саналын хувьд энэ бол соёрхон батлах учраас нөгөө зөвшилцөх биш ээ. Бид 2, 3 сарын өмнө зөвшилцөөд гарын үсэг зур гээд явуулчихсан. Одоо энийгээ батлахгүй бай гэж хэлэх аргагүй. Сүүлчийнхээ шат руу орчихсон учраас энэ зээлийг авч л таарах байх гэж бодож байна. 


Цаашид эрчим хүчний объектэд зээл авахдаа Н.Ганбямба гишүүний саналаар нөгөө хувьчилж болохгүй 220, 110, 35-ын шугамууд байгаа юм. Дамжуулахууд. Дамжуулахаас бусдыг уг нь хувьчилж болохоор хуультай шүү дээ. Тэгээд нэгэнт хувьчилбал хувьчлаад, хувьчлахгүй бол зээл авч сайжруулдаг энэ хоёр арга замаа ойлгомжтой болгохгүй бол энэ жил хувьчлах юм даа зээл аваад явж байгаа бол бас л ойлгомжгүй л бодлого байна шүү дээ.


Р.Амаржаргал гишүүн. 


Р.Амаржаргал: - Би яриа сонсоод суугаад байна л даа. Та сая ч гэсэн хэллээ. Ойлгомжгүй бодлого гээд байна. Ойлгомжгүй юмыг одоо яагаад ингээд явуулах гэж зүтгээд байгаа юм бэ? Би бас тэрийг ойлгохгүй байна л даа. Р.Гончигдорж дарга түрүүн маш тодорхой хэллээ шүү дээ. Тодорхой асуултууд тавьсан. Тодорхой асуулт авах гээд дийлсэнгүй шүү дээ. Юмаа мэдэж байгаа хүн алга байна шүү дээ, энд чинь. Тийм учраас энийг нь буцаа л даа. Хойшлуулалдаа. Тэр юмаа мэддэг болоод, учир начираа олчихоод тэгээд хүрээд ирэг л дээ. Ямар гэрээг нь байгуулахгүй гэж байгаа биш. Ядаж юмаа мэддэг болог л дээ. Гадарладаг бол л доо, та нар юмаа. Ядаж нэг ганц хуудас юм уншчих л даа. Үг үсэг нь хаана нь юу байгаа юм бэ гэдгээ мэддэг болог л дээ. 


З.Энхболд: - С.Баярцогт сайд. 


С.Баярцогт: - Гишүүдийн шүүмжлэлүүдийг хүлээж авч байна. Харин одоо хэрэгжиж байсан төслүүд дотроос хамгийн их үр дүнгээ өгч байгаа төсөл гэж хэлээд байгаа юм. Өнгөрсөн хугацаанд хийснээрээ бол жилд 11.3 сая долларын ашиг өгч байна гэж байгаа юм. Хуучин бол тийм хэмжээний алдагдалтай ажиллаад байсан. Тэрийгээ нөхөж байгаа ийм төсөл байгаа. Тийм учраас үргэлжлүүлж авъя гэж. Энийг ярьсан. 


Тэгээд бид нар энийгээ үргэлжлүүлнэ гээд ингээд шийдээд гарын үсэг зурах эрхээ авч зөвшилцсөн учраас одоо бол энийг соёрхон баталж өгвөл их сайн байгаа юм. Яагаад гэвэл нөгөө талдаа бас санхүүгийн жил дуусах гээд байдаг учраас Монголчуудын хувьд энийгээ аваад хийж хэрэгжүүлэх нь зөв байх гэсэн ийм л байр суурь илэрхийлж хэлмээр байна. 


З.Энхболд: - За асуулт дууссан. Санал, дүгнэлт рүүгээ оръё. Санал, дүгнэлттэй гишүүд, Ш.Сайхансамбуу, Р.Гончигдорж, Х.Наранхүү. Ш.Сайхансамбуу гишүүн. 


Ш.Сайхансамбуу: - Би асуух ч юм алга. Саналаа хэлэхэд. Түрүүн С.Баярцогт сайд хэлэхдээ урьд нь авч байсан зээл гэж байсан юм. Тэр урьд нь, одоо энэ 15.0 сая чинь үргэлжлүүлээд авч байгаа юм байна шүү дээ. Тийм ээ. Тэгэхээр урьд нь авсан, хэдэн саяыг авсан юм. Яг тэрнийхээ тайланг энэ Их Хурлын гишүүдэд танилцуулчихаж баймаар байна. Эхлээд. Урьд нь юу болсон юм, яасан юм чөтгөр бүү мэд гээд одоо үргэлжлүүлээд авах ёстой. Их ашигтай болсон гээд л ингэх юм. Тэгээд ер нь бол гадны зээлийн хамгийн ашиглаж байгаа газар маань эрчим хүчний байгууллага шүү дээ. 


Тэгээд ерөөсөө нэг ийм асуудал оруулахдаа эхлээд урд нь бид нар жишээлбэл 5.0 сая доллар авчихсан юм. Тэгээд ийм ийм газар, ийм ийм газар ийм юм хийчихсэн юм гээд эхлээд нэг ийм жаахан товч танилцуулга, энэ Р.Амаржаргал гишүүний уурлаж байгаа зөв л дөө. Юу ч мэдэхгүй бид юм ярьж байна шүү дээ. Сангийн сайдад бол яах вэ эд нар сайхан зөв л танилцуулна шүү дээ, юмаа бол. Өө ашиггүй байсан юм, тэгэхдээ одоо дахиад авъя гэж хэзээ ч ярихгүй шүү дээ. Ашигтай байсан. Сайн байсан юм. Сайхан байсан юм. Одоо энийг нэмээд авчихвал өшөө сайхан болгочихно гэж хэн ч ярина. 


Тэгэхээр зэрэг энийг ёстой нэг хойшлуулаад, бид урд талын жаахан товч мэдээлэл аваад тэгээд нэгэнтээ энийг заавал авах шаардлагатай юм бол тэгээд соёрхон баталж өгөөхөөс өөр аргагүй л юм байна л даа. Нэг ёсондоо одоо гайгүй тулгаад батал гэсэнтэй ялгаагүй л юм болоод байна шүү дээ. Хэдэн гишүүн урьд нь яасныг нь ч мэдэхгүй, хойшид яах гэж байгааг нь ч бүү мэд. Сангийн яамны сайдын толгойг эргүүлээд ингээд тулгаад доороос нь яачихсан. Тэгээд сайд гишүүдэд хариулахад ч хэцүү, тэгээд яах вэ нэг хариулах юм даа, тэгээд. Нэг хүнийг ингээд л хүнд байдалд оруулаад байх чинь бас хэцүү юм байна шүү дээ. Өөрсдөөс нь юм авахаар зэрэг мэргэжлийн үүднээс сайхан тэгээд тайван хариулаад өгчихдөг. Энэ чинь мэдэхгүй хүн зөндөө байна шүү дээ бас. 


З.Энхболд: - Р.Гончигдорж гишүүн саналаа хэлье. 


Р.Гончигдорж: - Яах вэ энэ гэрээг дэмжиж байна л даа. Гэхдээ уг нь бидэнд үр дүнгийн мэдээллүүдээ, мөн хүлээгдэж байгаа үр дүнгийн мэдээллүүдээ, өнөөдөр энэ алдагдал үүсээд байгаа гол шалтгаан нь техникийн алдагдал юм уу, зарим гишүүдийн хэлээд байгаагаар хулгайн алдагдал юм уу. Тийм ээ. Энэ болгоныгоо та нар статистикийг нь гаргасан байх ёстой л доо. Техникийн үүднээс энэ гишүүн хэлж байна. Бас мэргэжлийн хүн. Ерөөсөө энэ стандарт тохирсон юм бол шугамын алдагдал 10.0 хувиас хэтэрч болохгүй л гээд. Тэгвэл тэр стандарт нь хүргэхээр хэмжээнд авахад одоо юу дутагдаад байгаа юм. Магадгүй одоо энэ зээлийн хэлэлцээрийг авч байгаа бол тэр хэлэлцээрээ тодорхой нэг түгээх сүлжээн дээрээ хэрэглээд бид тэр 10.0 хувьд нь хүргэнэ гэдэг юм уу. Ийм бодлогуудаа гаргах хэрэгтэй байгаа юм л даа. Ер нь зээл гаргах дээр Сангийн яамны түвшинд хийж байгаа зүйлүүд нь хэрэглэгчдэд үр дүн гарах тухай асуудал дээр. Энэ дээр бас нарийн тайлбарууд зайлшгүй шаардлагатай зүйл л дээ. Энэ алдагдлын тухай ойлголт нь зүгээр тарифын алдагдал буюу цахилгааны үнийг хязгаарлаж байгаа, тэрэнтэй холбогдсон тэр юу нь энд огт холбоогүй гэж ойлгож байгаа. 


Харин техникийн, энэ дотор миний ойлгож байгаагаар ер нь бидэнд дараа нь гаргаж өгөөрэй. Энэ Улаанбаатар хотын түгээх сүлжээн дэх алдагдлын, та нарын таамаглаж байгаа хувь хэмжээгээр техникийн бус алдагдал одоо ямар хэмжээнд байна вэ. Техникийн бус алдагдал, одоо хулгайн цахилгаан гэх мэтчилэн гэсэн юугаар. Эсвэл зүгээр сүлжээн дэх алдагдлаа тооцоолж, нарийвчилж тооцоолж чаддаг юм бол тэр техникийн сүлжээн дэх алдагдлаа бас нарийвчилж гаргаж ирээд. 


Хоёрдугаарт нь, үнэндээ бид бас цаашаагаа ийм хэмжээний хөрөнгө оруулалт хийгээд, тэр нь одоо Засгийн газрын зээл болж эргээд төлөгдөх хэмжээ нь бас Засгийн газар дээрээ болж байгаа зүйлийг ийм компаниудыг дараачаар нь хувьчлах асуудал дээрээ бас хувьчлах болзол, нөхцөл, журам, тэгээд зээлийн төлөлтийн гэрээ хэлэлцээр дээр бас нэлээн сайн бодох хэрэгтэй. Яагаад гэвэл жишээлэх юм бол өнөөдөр хувийн компани гаднаас ийм их хэмжээний зээл авъя гэх юм бол үнэн хэрэг дээрээ Засгийн газар 100.0 хувь баталгааг нь гаргаж өгөөд зээлээ өгүүлж байгаатай адил шүү дээ. Тэрэнтэй яг адилхан. Тэгэхээр зэрэг яг тийм хэмжээний зээлийн статустай болж болохоор тэр үйл ажиллагааг хувьчлахтай холбогдсон зүйлүүдээ бас сайн бодох хэрэгтэй. Тэгж байж энэ асуудал нь шийдэгдэнэ. 


Энийг бол дэмжиж байна. Цаашаа хэрэгжүүлэхдээ бол үнэхээр одоо Н.Ганбямба гишүүн жаахан хатуухан хэлж байх шиг байна л даа. Ер нь тэгээд 10.0 хувь руу нь ойртуулсан тийм шугамын алдагдалтай болгох тэр зорилттойгоо, тэр зорилтод энэ өөрөө энэ хөрөнгө, нэг тодорхой хэсгийг хангаад, цаашаа энэ хөрөнгө дээрээ тулгуурлаад, эх үүсвэр тулгуурлаад, өөр нэмэлт эх үүсвэрийг гаргах замаар нэг дор. Би сайн мэдэхгүй байна. Гэхдээ юм бол нэг дор нэг сайн хийж авах асуудал бол илүү үр дүнтэй байдаг гэж ойлгодог. Нэг дор нэг сайн хийж авах нь бол. Тэр нь дассан зүйлээсээ бүрэн дүүрэн салах. Ер нь алдагдалтай байдаг юм даа. Нэг тэд байдаг юм даа гэсэн дассан сэтгэлээсээ. Тийм байх ёсгүй. Тийм болгоно. Тэгэхийн тулд энэ дээр бид нар ийм нэмэлт хөрөнгө гаргана гээд ингээд нэгэн зэрэг нэг амьсгаагаар, тэр тусмаа энэ чинь техникийн туслалцаа, сургалтын гээд бас энд чинь бас 0.3 хувийн стандартын хэмжээнд бас нэг сургалтын болон бас нэг зээлийн хөрөнгийн зарцуулалт байж байна шүү дээ. Энэ чинь бол өөрөө юуг хэлж байна вэ гэхээр зэрэг энийгээ ашиглаад нэг мөр хийж болох тийм боломжийг аргачлалынхаа хувьд, техник туслалцааныхаа хувьд бас болохоор л гэж ингэж бодож байна. Ийм л зүйлийг зүгээр санал болгож хэлж байна. Ингээд ерөнхийдөө энэ зээлийн гэрээг соёрхон батлах нь зүйтэй гэсэн ийм саналтай байна. 


З.Энхболд: - Х.Наранхүү гишүүн саналаа хэлье. 


Х.Наранхүү: - Санал хэлэх гэж байна л даа. Угаасаа манайх шиг ийм эдийн засгийн нөхцөлтэй оронд гадны ийм хөнгөлөлттэй зээл авах ёстой. Хэрэгтэй. Хувийн сектор ч бай, улсын сектор ч бай. Хэрэглэгээ, хэрэглэгч талаасаа одоо бас хэрэглэгчээ бодох юм бол бас энэ авах гэж байгаа тоног төхөөрөмж, бүх юм нь хэрэгтэй л юм харагдаж байна л даа. Ганцхан энэ дотроо ямар тооцоотой, ямар үүрэг хариуцлагатай байх юм бэ гэдэг асуудал эндээс их бүдэг бадаг харагдаж байгаа учраас ингэвэл яасан юм бол. Одоо энэ гадны зээл авах асуудал чинь бас хугацаатай, хугацаандаа шахагддаг учраас авъя гэдэг шийдээ зарчмын хувьд гаргачихаад, харин дотроо дараа Сангийн яам, улс энэ зээлийг авчихаад, дотроо яг хэрэгжүүлэх энэ шугам сүлжээнд өгөх болохоороо зэрэг ямар нөхцөл болзол юу байх ёстой гэдгийг нь тусад нь яамнаас боловсруулаад, яг тэр зээлийг нь олгох үед нь тэр асуудлыг, тэр нөхцөлөө шийдээд. Тэр болтол энэ танилцуулгаа бас сайжруулаад, өмнө нь авсан тэр 24.0 сая ам.долларын зээл жишээлбэл өнөөдөр 11.0 саяын үр өгөөж өглөө гэдэг чинь би бол нэг их сайн ойлгохгүй л байна. Үр өгөөжтэй зээл гэдэг бол өөрийгөө нөхөөд, дараа нь өшөө ашигтай байх ёстой шүү дээ. Энэ бол дөнгөж авсан зээлийнхээ талыг нөхсөн юм уу, үгүй юм уу гэсэн нэг ийм л ойлголт харагдаад байна л даа. Тэгэхээр энэ юмнуудаа бас сайн хүн ойлгох хэмжээнд танилцуулаад өгвөл яасан юм бэ гэсэн ийм саналтай байна. 


З.Энхболд: - Би танилцуулгаас нэг юм хэлье. Ш.Сайхансамбуу гишүүний асуугаад байгаа урьд нь авсан 35.0 сая долларын зээлийн зарцуулалт, хүрсэн үр дүн бол танилцуулга дотор байна. Эхний хуудас тэр чигээрээ байна. Х.Наранхүү гишүүний сая ярьдаг энэ нэг төсөл хэрэгжсэнээр үр ашиг нь 11.3 сая америк доллартай тэнцэхээр байна гэдэг бол төсөл хэрэгжээгүй байхад энэ орлогыг олж цуглуулж чаддаггүй байж байгаад, төсөл хэрэгжсэний дараа энэ орлого цугладаг болжээ гэдэг бол энэ төсөл бол өөрөө өөрийгөө буцаагаад Сангийн яаманд төлөх бүрэн чадвартай юм. Тэрнээс нөгөө ТЭЦ-4-ийн авсан шиг тэгээд том тогоонд ороод алга болчихоогүй гэж хэлэх гээд байгаа юм уу гэж орчуулж өгөөд байна шүү дээ. Та нарын бичсэн юмыг чинь.


Р.Амаржаргал гишүүн саналаа хэлье. 


Р.Амаржаргал: - Би нэг л юм анхааруулж хэлэх гэсэн юм л даа. Одоо юмны үнэ өсөөд байна гээд бүгд л яриад байгаа. Болохоо байлаа, одоо хэцүүдлээ, ард түмний амьдрал ахуй хүнд байна гээд л яриад байгаа. Тэр үнэ өсөөд байгаагийн чинь нэг учир шалтгаан нь бол захиргааны шинж чанартай үйл ажиллагаанаас болоод байгаа шүү дээ. Хийсэн судалгаагаар бол 15-аас 20.0 хувь нь цэвэр захиргааны шинжтэй зүйл байна гэж байгаа юм. Бүр тодруулаад хэлэх юм бол эрчим хүчний үнэ, дулааны үнийг нэмсэнтэй холбоотой. Энэнээс чинь болоод өнөөдөр нийт үнийн өсөлтийн 15.0-аас 20.0 хувь нь гарчихаад байна гэж байгаа юм. Маш энгийн зүйл Р.Гончигдорж гишүүн асуусан шүү дээ. Энэ чинь хувьчлагдчих юм бол. Энэ чинь гэрээн дотор тодорхой зохицуулчихсан юмнууд байна уу. Эсвэл тэр Сангийн яам нь нөгөө байгууллагатайгаа гэрээ байгуулаад тэр гэрээнийх нь төсөл дотор нь ийм заалт байна уу гээд маш энгийн зүйл асуухад л хариулж чадахгүй байна шүү дээ. Иймэрхүү мэдлэгтэй, иймэрхүү ажлын хариуцлагатай. Хаалтан дотор. Ойлголттой хүмүүс л ингээд ажил удирдаад. Бас хаалтан дотор. Явж байгаа учраас тэр үнийн өсөлт чинь гараад байгаа байхгүй юу. 


Миний хэлээд байгаа санаа бол энийгээ буцаая л даа. Үз та нар. Ядаж чухам ямар гэрээ, юун дээр зурах гээд байгаа юм. Яах гээд байгаа юм бэ гэдгээ нэгд нэгэнгүй ойлгоод мэдээд авсаныхаа дараа ядаж энийг нь сайшааж өгье л дээ. Тэгээд л нэг юм оруулаад ирдэг. Тэгэх гэж байгаа юм, ингэх гэж байгаа юм гээд л бид толгойг нь илсээр явуулсаар байгаад сурчихлаа шүү дээ. Ер нь зээл гэдэг юм нь дээр бүр амьдардаг бүхэл бүтэн давхарга үүсчихээд байгаа шүү дээ. Ялангуяа манай энэ эрчим хүчний салбарынхан бүр амтанд нь орчихсон. Байдал бол ийм л байгаа. Тэгээд одоо бид энэ дээр элдэв янзын юм ярьж ярьж нэг жаахан загнасан дүр үзүүлж байгаад л тэгээд явуулна л даа. Энэ хаалгаар гараад л мартана шүү дээ. Тэгээд маргааш цөмөөрөө гайхаад яагаад үнэ өсчихөв, яагаад энэ ядуурал гэдэг юмнаас салдаггүй юм бэ гээд гайхаад суугаад байна шүү дээ. Яаж салах юм энэ ядуурлаас чинь. Иймэрхүү мэдлэгтэй хүмүүс энэ салбарыг удирдаж байхад. 


З.Энхболд: - Чуулган руу оруулах санал хураалт явуулах ёстой. Р.Амаржаргал гишүүний хэлсэн саналаар танилцуулгаа хийж чаддаг болсон үедээ орж ир гэдэг ийм санал бас гарч байна. Эрчим хүчний сайд нь байдаггүй, энэ салбарын бодлогыг хариуцаж байгаа хүн нь компанийн захирлаас өөр хүн байдаггүй. Ер нь ийм салбарын зээл авч байгаа тохиолдолд нөгөө сайдыг нь бас байлгаж байхгүй бол ингээд та нар асуудалд унаад байна шүү дээ. Сангийн яам ч яах вэ аваад өгөхөө мэдэх байх. Хэрхэн буцааж төлөх вэ гэдэг юм чинь ойлгомжгүй болоод байна шүү дээ . Яах вэ гишүүд ээ. 


Энэ бол шийдвэр гаргачихаж байгаа биш, соёрхон батлах эсэхийг хэлэлцэх эсэх асуудал байгаа. Хэрвээ чуулганаар ороод хэлэлцье гэдгийг дэмжвэл хэлэлцүүлгийн үеэр ярьж болно. Тэгвэл одоо босоо саналаар эхлээд санал хураая. 


Монгол Улсын Засгийн газар, Олон улсын хөгжлийн ассоциаци хооронд байгуулсан Эрчим хүчний төслийн нэмэлт санхүүжилт төслийн санхүүжилтийн хэлэлцээрийг соёрхон батлах тухай хуулийн төслийн чуулганы нэгдсэн хуралдаанаар хэлэлцье гэсэн саналтай гишүүд гараа өргөнө үү. 


11-ээс 8. Дэмжигдэж байна. 


Ажлын хэсэг чуулганы нэгдсэн хуралдаан дээр сайдыгаа байлгаад, өнөөдрийн хуралдаан дээр гарсан асуудлуудыг хариулттай ирнэ шүү. Дэлгэрэнгүй танилцуулга байгаа бол бас тараана. Ийм маягаар хэлэлцүүлэгт хандаж болохгүй. 


Ц.Шинэбаяр гишүүн унших уу? Эрчим хүчний хүн байна. Ц.Шинэбаяр гишүүн уншъя. Ингээд энэ асуудал хаагдаж байна. 

Хоёр. Монгол Улсын Засгийн газар, Олон улсын хөгжлийн ассоциаци хооронд байгуулсан “Малын индексжүүлсэн даатгал төслийн нэмэлт санхүүжилт” төслийн санхүүжилтийн хэлэлцээр болон “Малын индексжүүлсэн даатгал төсөл”-ийн хөгжлийн зээлийн шинэчилсэн хэлэлцээрийг соёрхон батлах тухай хуулийн төсөл 

(хэлэлцэх эсэх)


Монгол Улсын Засгийн газар, Олон улсын хөгжлийн ассоциаци хооронд байгуулсан “Малын индексжүүлсэн даатгал төслийн нэмэлт санхүүжилт” төслийн санхүүжилтийн хэлэлцээр болон “Малын индексжүүлсэн даатгал төсөл”-ийн хөгжлийн зээлийн шинэчилсэн хэлэлцээрийг соёрхон батлах тухай хуулийн төслийн хэлэлцэх эсэхийг хэлэлцье. 


Монгол үгээр бичсэн гэхэд хэцүү л уншигдаж байна шүү. Энэ найруулга энэ тэр. Ажлын хэсэг Сангийн сайд С.Баярцогт, Б.Хүрэнбаатар Сангийн яамны Зээл тусламжийн бодлого, хамтын ажиллагааны газрын дарга, Т.Доржханд мөн газрын орлогч дарга, П.Ганхуяг Хүнс, хөдөө аж ахуй, хөнгөн үйлдвэрийн яамны Мал аж ахуйн бодлогын хэрэгжилтийг. Энэ байхгүй юу. Хөдөө аж ахуйн яамнаас байхгүй юм уу? Тиймээ. Д.Бадруун Сангийн яамны Зээл, тусламжийн бодлого, хамтын ажиллагааны газрын мэргэжилтэн. Хөдөө аж ахуйн яамнаас мэргэжилтэн байхгүй юм байна. 


Танилцуулгаа хийе. Сангийн сайд. 


С.Баярцогт: - Байнгын хороон дарга, эрхэм гишүүд ээ, 


1999-2002 онд ган зуд зэрэг байгалийн гамшигт үзэгдлээс нийт 11.2 сая мал хорогдож манай орны эдийн засагт 333.0 гаруй тэрбум төгрөгийн шууд хохирол учирснаас үүдэн Монгол Улсын Засгийн газар, Дэлхийн банк, НҮБ-ын Хүнс, хөдөө аж ахуйн байгууллага зэрэг олон улсын хандивлагч нартай хамтран Монгол орны зах зээлийн судалгааг 2001 оноос эхлэн хийж энэхүү хүндрэл бэрхшээлийн эсрэг дэлхийн жишигт нийцсэн даатгалын тогтолцоог нэвтрүүлэх нь зүйтэй болохыг тогтоосон. Үүний үндсэн дээр Дэлхийн банкны 17.7 сая америк долларын хөнгөлөлттэй зээл болон Японы улсын Засгийн газраас олгож 1.3 сая америк долларын тусламж, Швейцарын хөгжлийн агентлагийн 600.0 мянган америк долларын буцалтгүй тусламж, нийтдээ 20.3 сая америк долларын өртөг бүхий “Малын индексжүүлсэн даатгал” төслийг Увс, Баянхонгор, Хэнтий аймгуудад туршилтын журмаар хэрэгжүүлэхээр тохиролцож төсөл 2005 оны 9 дүгээр сараас эхлэн хэрэгжсэн билээ. 


“Малын индексжүүлсэн даатгал” төслийн гол зорилго нь зуд турхан, байгалийн гамшигт үзэгдлийн дараа малчдын амьжиргаа, доройтол, эмзэг байдлыг бууруулж тогтвортой болгох. Ингэхдээ зөвхөн даатгалд хамрагдсан малчдад зохих хэмжээний даатгалын нөхөн олговрыг олгож, хохирлыг нөхөх. Бэлэн мөнгө, мал болгож малчдыг бэлэнчлэх сэтгэлгээнд сургахаас зайлсхийх, даатгалын салбарын үйл ажиллагааны тогтвортой байдлыг хангах, улмаар даатгалын компаниуд энэхүү өвөрмөц аргачлалаар малыг даатгаж олон улсын жишгийг даган зах зээлийн зарчмаар цаашид хөгжих боломжийг бүрдүүлэх, зуд болон байгалийн гамшгийн үед Засгийн газрын үүрэг ачааг хөнгөвчлөх явдал юм. Зээлийн хэлэлцээрт заасны дагуу төслийг эхний ээлжинд туршилтын журмаар 2009 оны 12 дугаар сар хүртэл хэрэгжүүлэхээр төлөвлөсөн бөгөөд төсөл хэрэгжилтийн явцад хугацааг дахин нэг жилээр сунгаж, одоогийн байдлаар 2013 он хүртэл хэрэгжүүлэхээр болоод байгаа юм. 


Малын индексжүүлсэн даатгалын онцлог нь малын хорогдлыг нэгж малчны хотонд хорогдсон малын тоогоор бус сумын хэмжээнд хорогдсон малын тоог үндэслэн даатгалын хохирол, нөхөн төлбөрийн хувь хэмжээг тооцоолдогоороо онцлогтой бөгөөд манай оронд төдийгүй дэлхийд анх удаа хэрэглэж байгаа цоо шинэ даатгалын тогтолцоо юм. 


Туршилтын төсөл амжилттай хэрэгжиж байгаа тул төслийн үр дүнд үндэслэн малын индексжүүлсэн даатгалын тогтолцоог цаашид үндэсний хэмжээнд орон даяар нэвтрүүлэх, тогтвортой үргэлжлүүлэх боломжтой гэж Дэлхийн банкнаас үзсэн. Ингэхдээ 2010 онд Булган, Дархан-Уул, Сэлэнгэ, Завхан, Говь-Алтай гэсэн 5 аймгийг төслийн хэрэгжилтэд хамруулаад байгаа. Цаашид 2011 онд 6 аймаг, 2012 онд 6 аймаг гэсэн дарааллаар төслийн хамрагдах аймгуудын тоог нэмж 2013 он гэхэд үндэсний хэмжээнд мал сүргийг индексжүүлсэн аргаар даатгах тогтолцоог бүрэн нэвтрүүлэх боломжтой гэж үзэж байна. 


Зээлийн 10.0 сая америк долларын хөрөнгийг 2050 он хүртэл 40 жилийн хугацаагаар Дэлхийн банкинд буцааж төлөх бөгөөд 2010-2020 хүртэл 10 жилийн хугацаанд зээлийн үндсэн төлбөрөөс чөлөөлөгдөнө. Зээлийг ашиглаад буцаан төлөгдөөгүй байгаа үндсэн өрийн үлдэгдэл 0.75 хувийн зээлийн ашиглагдаагүй үлдэгдэлд жилийн 0.5 хувийн хүүг тус тус 2 удаа төлнө. 


2010 оны 3 дугаар сарын 18-ны өдөр байгуулсан “Малын индексжүүлсэн даатгал” төслийн нэмэлт санхүүжилт төслийн санхүүжилтийн хэлэлцээр, “Малын индексжүүлсэн даатгал” төслийн хөгжлийн зээлийн шинэчилсэн хэлэлцээрийн хэсэгт заасны дагуу уг хэлэлцээрийн хүчин төлөх нөхцөлүүд бий болсон учраас Их Хурлаар асуудлыг соёрхон баталж өгөхийг хүсье. 


Анхаарал тавьсанд баярлалаа. 


З.Энхболд: - Хэлэлцэж байгаа асуудалтай холбоотой асуулттай гишүүд Р.Гончигдорж, Х.Жекей. Р.Гончигдорж гишүүн асууя. 


Р.Гончигдорж: - Өмнө нь 3 аймаг дээр эхлүүлээд амжилттай болж байна гэсэн дүгнэлтэд хүрсэн байна л даа. Тэгээд одоо жишээлэх юм бол Хөдөө аж ахуйн яамнаас асуумаар байгаа юм. Яг одоо амжилттай болж байгаагийн тоон илэрхийлэл ямар байна вэ? Өөрөөр хэлбэл даатгал гэдэг маань хохирол учирсны дараа хохирлыг нөхүүлэхээс илүү хохирол учруулахгүй байх, хохирлыг бага байлгах тэр урьдчилсан үйл ажиллагаанд чиглэх тэр бодлого бол энд гол бодлого нь гэж ингэж бас ойлгогдож байгаа шүү дээ. Нэгдүгээрт. 


Хоёрдугаарт нь, өнгөрсөн өвлийн зуд, түүнээс үүдсэн индексжүүлсэн даатгал дээрх иргэдэд үүрэг хүлээгдэж төлөгдөж байгаа төлбөрийн хэмжээ ямар хэмжээгээр гарч ирж байгаа юм бол гэдгийг тодруулмаар байгаа юм. 


Гуравдугаарт нь, аймгуудыг сонгож байгаа сонголтын зарчим нь ямар зарчмаар хийгдэж байгаа юм. Ерөнхийдөө нутаг дэвсгэрийн, говь хангай хээр гэсэн тэр түүвэр хэлбэрээр сонголт байна гэж эхний 3 аймгийг ойлгосон л доо. Дараагийнх нь энэ түүврээ авч үзэж байгаа юм уу, эсвэл бидний бодлогоор бол, ялангуяа бидний явуулах ёстой бодлого бол мал нь их хэмжээгээр хорогдсон тэр аймгууд дээр хамгийн түрүүнд энэ даатгалыг хэрэгжүүлэх замаар дахин эрсдэл үүсэхэд тэр хүмүүс эрсдэлгүй байх тэр зарчмын сонголт бол чухал сонголт шүү дээ. Тийм учраас одоо аймгуудыг нь дэс дараалуулж оруулж байгаа сонголтууд нь ямар зарчим дээр тулгуурлаж байна вэ гэдэг энэ асуудлыг бас асууж тодруулмаар байгаа юм. 


Дөрөвдүгээрт нь, цаашаа энэ зээлийг төлөх эх үүсвэр нь энэ даатгалын, индексжүүлсэн даатгалын төлбөрөөс одоо гол эх үүсвэр нь бүрдэх юм уу, эсвэл түүнд огт хамаарахгүйгээр зээлийн буцаж төлөгдөх эх үүсвэрүүд нь хангах юм уу? Энэ бусад төлөгдөх эх үүсвэр нь одоо өнгө будаг байхгүй гэж хэлж магадгүй л дээ. Гэхдээ тэрүүндээ одоо хувь оролцоо нь энэ индексжүүлсэн даатгалын төлбөр хураамжийн оролцоо, эзлэх хувийн жин нь ямар хэм хэмжээнд байх юм бэ гэсэн ийм гурван асуултыг асууя. 


З.Энхболд: - Төслийн ажилтан Я.Өлзийболд хариулах уу? Сангийн яамныхны мэдэхгүй юмнуудыг асуугаад байна даа. 


Я.Өлзийболд: - Я.Өлзийболд. Нэг дэх асуулт. Тоон илэрхийлэл. Гурван аймгийн хувьд ямархуу байсан бэ гэдэг дээр. Өнгөрсөн 3 жилд нийтдээ 12 мянга гаруй малчид малаа даатгуулсан байгаа. Тэгээд харьцуулах тоо нь, юутай харьцуулах гээд байна вэ гэхээр нийтдээ даатгалын бүтээгдэхүүн шинэлэг салбарт орж ирж байгаа гэдэг үүднээс 5.0 хувьтай байвал сайн гэж үздэг юм билээ. Тэгээд сайн дурын үндсэн дээр ийм даатгалын одоогийн байдлаар нийт малчдын 18.0 хувьд нь явчихаад байгаа юм. Энэ Баянхонгор, Хэнтий, Увс гэсэн аймгуудад. Өнгөрсөн дахиж нэг жил сунгаад Сүхбаатар аймаг нэмэгдсэн. Тэнд 5.0 хувь хүрэхгүй байгаа. Энэ бол Хэнтий аймагт эхний жилдээ ийм байсан. Тэгээд шинэлэг бүтээгдэхүүн, сайн дурын гэсэн үндсэн дээр тодорхой хугацаа шаарддаг. Харьцуулж байсан 5.0 хувьтайгаа харьцуулахад өндөр байсан учраас амжилттай хэрэгжсэн гэж үзэж байгаа. 


Өнгөрсөн өвлийн хувьд нэлээн зуд турхан ихтэй, хүндрэлтэй байсан. Тэгээд 5 сарын 30-ны байдлаар урьдчилсан мэдээ аваад тооцоолол хийгээд үзсэн байгаа. Энэ тооцооллоос харахад 1.0 тэрбум орчим төгрөгийн нөхөн төлбөр, 5600 орчим малчинд олгохоор байна. Дундажлаад тооцох юм бол 300 орчим мянган төгрөгийг даатгуулсан малчин өрхөд олгоно гэсэн үг. Тэгээд энэ нь бол яг өөрсдийнхөө сонгосон үнэлгээнээс хамаараад зарим малчин нь 50 мянгыг авч байхад зарим малчин нь 22.0 саяыг авсан тохиолдолд өнгөрсөн жилээс харагдаж байгаа. 


Гурав дахь асуултын хувьд аймаг сонголтын зарчмуудын талаар асуулаа. Аймаг бол эхний удаа үнэндээ эрсдэл, нийтдээ 1972 оноос хойш гарсан хорогдлын хэмжээг статистикээс мэдээлэл аваад тооцоолол хийсний үндсэн дээр гарч байсан хорогдлынх нь хэмжээ ямар байна вэ гэдгээр нь бүх аймгуудаа жагсааж үзэж байгаад эрсдэл хамгийн өндөртэй гэдэг үүднээсээ Баянхонгор аймгийг, хамгийн бага гэдэг үүднээсээ Хэнтийг, дундаж гэдэг үүднээсээ Увс, тэгээд мөн газар бүс, онцлогоос хамаараад анхны багцыг ингэж сонгосон байгаа. 


Сүхбаатар аймгийг бол төслийн 1 жил сонгох үедээ авсан. Авсан шалтгаан нь эхний ээлжинд тодорхой хэмжээний эрсдэл, хэтэрхий өндөр эрсдэл байх юм бол өмнө нь нэмэлт зээл аваагүй байсан учраас одоо нөөцийн сан нь хүрэхээ больчихож магадгүй гэсэн үүднээс харьцангуй эрсдэл гайгүй. Нөгөө талаас бас тодорхой хэмжээнд даатгалын зах зээл болж чадахаар аймаг гэсэн үүднээсээ хоёр талаас нь тийм үзүүлэлтээр шахаад Сүхбаатар аймаг нэмэгдсэн байгаа. 


Одоо энэ явж байгаа жилийн хувьд нийтдээ 5 аймаг нэмчихээд явж байна. Ингээд 9 болоод. Энэ 5 аймгийг сонгохдоо нэлээн олон талаас нь судалгаа хийсэн л дээ. Хамгийн наад зах нь Үндэсний статистикийн хороо чадавхи юу байна. Даатгалын компаниудын ажиллах чадавхи нь юу байна. Тэгээд түүнээс гадна төсөл хэрэгжүүлэх нэгж гээд энэ Улаанбаатар хотод 12, 13-хан хүнтэй нэгж ажиллаж байна. Аймгуудад 2 хүнтэй, 3 хүнтэй. Тэгэхээр бүтэц зохион байгуулалтын хувьд нэгд гэх юм бол бид нар тэр олон аймагт хүрч ажиллаж чадах уу. Дандаа шинэлэг, огт даатгалын тухай ойлголтгүй байгаа хүмүүст, малчдад хүрч ажиллаж байгаа. Тэр үүднээсээ. Нэгд гэх юм бол. Ойролцоо аймгууд уялдаа холбоотой байх. Мөн даатгалын компаниуд үйл ажиллагаа явуулж чадах байх гээд энэ талаас нь авсан. 


Энэ жилийн хувьд бол одоо байдал их хүнд байгаа. Дундговь аймаг, Ховд аймаг гэх мэтчилэн аймгууд бол их анхаарал татаж байна. Тэгээд энэ жилийн 6 аймгийг сонгох процесс удахгүй явагдана. Энэ сонгох процесст дотооддоо бид нар тооцоолол хийгээд орохоос гадна энэ төслийг яг хэрэгжихгүй байх юм бол яг ямархуу үр дүн гарах байсан байна гэдгийг харьцуулах тийм үр нөлөөллийн судалгаа хийх шаардлагатай байгаа. Тэгэхээр энэ үүднээс судалгааны зориулалтаар 1-ээс 2 аймгийг зориудаар авч үлдэнэ. Хамгийн сүүлчийн жил нь гэсэн үг. Хэдийгээр хорогдол өндөр байсан ч бай. Иймэрхүү учиртай. 


Зээлийн эх үүсвэрийг одоо нөхөн төлбөрт ашиглаж байна. Энэ анхнаасаа даатгалын бүтээгдэхүүнийг шинэлэг зүйлийг оруулж ирээд байгаа хамгийн гол зорилго нь юу вэ гэхээр ерөөсөө урьдчилсан байдлаар. Зуд болно гэдгийг бид бүгд мэдэж байгаа. Тийм ээ. Давтамжийг нь ч бараг мэдэж байгаа. Зуд болно гэдгийг мэдсээр байж өнгөрсөн хойно нь баахан зээл тусламж гээд энэ жил 27.0 тэрбум төгрөг гээд буцалтгүй тусламжаар өгсөн гэж байгаа юм. Тэгтэл тэр яг малчдад хэд нь хүрсэн юм, яасан юм бэ гэхээр бас тооцоолол нь, замдаа ихэвчлэн тээврийн зардалдаа явчихдаг. Тийм ээ. Даатгалын системээр дамжуулах юм бол шууд нөхөн төлбөр хэлбэртээ очиж байгаа юм. Энэ үүднээсээ нэлээн тийм efficiency буюу үр ашигтай систем байгаа юм. Нөгөө талаас бэлэнчлэн сэтгэлгээг багасгах гэсэн үүднээс бас их бодлогын хувьд дэмжүүштэй. 


Тэгээд энэ үүднээс, нөгөө талаас төрийн ачааг хуваалцах, хувийн хэвшлийн оролцоог бололцоог нь хангаад. Тэр хувийн хэвшлийн дийлэхгүй тэр их ачааг, 30.0 давсан эрсдэл буюу маш их хэмжээний эрсдэлийг төр баталгаа гаргаж өгөхгүй бол хувийн хэвшил дааж чадахгүй. Хувийн хэвшил дааж чадахгүй бол малчид нь итгэхгүй. Ингээд малчид итгэл үнэмшил байхгүй бол энэ даатгал угаасаа явахгүй. Тийм учраас төрийн оролцоо зайлшгүй байгаа юм. 


Өнгөрсөн жилүүдэд гаргасан нийтдээ 2007 онд 350.0 сая, 2008 онд 380.0 сая төгрөгийн нөхөн төлбөр олгосон. Нийтдээ 800.0 орчим сая төгрөгийн. Энэ мөнгийг тооцоолоод үзэхэд 30.0 орчим хувийг нь малчдаас авсан хураамж, 15.0 орчим хувийг нь даатгалын компанийн хувь оруулсан хөрөнгөнөөс. Энэ хувь оруулдаг нь бол ашигтай ажиллах юм бол ашгийг нь авна гэдэг үүднээс хувь оруулдаг. Тэгээд үлдсэн 50.0 орчим хувийг нь төрөөс даасан байгаа. Энэ зээлийн механизмаар дамжуулаад. Тодорхой хэмжээнд нөөц бүрдүүлдэг. Нөөцөө зарцуулна. Нөөцөндөө байгаа мөнгө нь хүрэхгүй болоод эхлэхээр Дэлхийн банкнаас авч байгаа нөхцөлт зээлээс авч байгаа юм. 


Тэгээд ингээд энэ жилээс дөнгөж саяхан даатгалын компаниудын дундын данс гэж нэг данс байгаа. Тэр дансны тодорхой хэсгийг нь давхар даатгах болсон. Олон улсын СКОР [SCOR Global P&C reinsurance company, France] гэдэг компанитай. Нийтдээ малчдаас цугласан хураамжны 75.0 хувьтай тэнцүү хэмжээний мөнгийг тэр компани хариуцах болсон. Тэрнийхээ төлөө 11.3 хувийн хураамж авч байгаа. 


Тэгээд яваандаа бол энэ их хэмжээний хорогдол гарахад тэрийг санхүүжүүлэх 4 эх үүсвэртэй болж байгаа юм. Эхнийх нь малчдаас авсан эх үүсвэр. Хоёрт нь, даатгалын компаниас. Гуравт нь, олон улсын давхар даатгагч. Дөрөвт нь, Засгийн газар. Баярлалаа. 


Р.Гончигдорж: - Уучлаарай дарга аа. Ганцхан зүйл тодруулчихъя. Тэгэх үү. Энэ индексжүүлсэн даатгалаар дамжаад ер нь малчид малаа даатгах ёстой юм байна гээд малын даатгалд сайн дурын даатгалын хэлбэрээр явж байгаа тодорхой хэмжээнд нэлээн жин бантай болох байх л даа. Тэр чиглэлд явуулж байгаа бодлого, үйл ажиллагаа ямар байх вэ? Тухайлах юм бол бодогддог юм. Одоо ХААН банк бол малчдын малаар барьцаалж маш их зээл өгч байгаа шүү дээ. Хэрэв тэр банк одоо ямар зохицуулалт, механизм байна вэ, тэр банк өөрөө даатгагдсан мал дээр зөвхөн барьцаа явуулна гэсэн тийм бодлогыг банк явуулах хэрэгтэй шүү дээ. Тийм механизм болгож. Тэгээгүй бол ХААН банкийг ч гэсэн уучлаарай манай иргэдийг бид хамгаална. Иргэдээ бид хамгаална. Даатгалгүй малаар та нар яасан. Даатгалгүй гэдэг бол эрсдэлтэй юмаар хийсэн. Тэр эрсдэлийг нь та нар хуваалц. Мөн үү дээ. Ийм байдлаар бас яаж болно. 


Нэг талаас энэ даатгагчдыг сайн дурын боловч өргөтгөж авах, өргөтгөхдөө тодорхой хэмжээний мал дээр нь тулгуурлаж зээлийн харилцаанд ордог гэх мэтчилэн эдгээрийг яах. 


Гуравдугаарт нь, би хэллээ. Эрсдэл гаргахгүй байхад чиглэсэн үйл ажиллагаан дахь даатгалын компанийн оролцоо. Жишээлэх юм бол одоо. Би ойлгохдоо энэ даатгал гэдэг юм байснаар л одоо бүх сайжирсан гэж ойлгодог шүү дээ. Эрсдэл үүсгэгдэхгүй байхад олон стандартууд бий болсон. Бараг одоо онгоцны гол нарийн техник хэрэгслүүд бол тэгж л бий болсон гэж бүдүүлэг ойлгодог шүү дээ. Тэгж энэ механизмуудыг ингэж бий болгох энэ чиглэл дээр яаж үйл ажиллагаа явуулсан. Цаашаа яаж явуулах гэж байгаа вэ? 


Я.Өлзийболд: - Дэлхийн одоо ингээд хөгжсөн байгаа улсууд, аль ч улсуудыг хараад үзэхэд дандаа даатгалын тогтолцоо, татварын тогтолцоо нь ер нь аягүй өндөр түвшинд хөгжсөн байгаа. Тэгээд энэ даатгалынх нь тогтолцоо нь эргээд одоо стандартыг шахаж байгаа юм л даа. Зайлшгүй ийм байх ёстой, тийм байх ёстой. Та нар эрсдэлээ бууруулахын төлөө ийм алхам хий, тийм алхам хий. Тэгвэл ингэж хөнгөлнө, тэгж хөнгөлнө гээд. 


Тэгэхээр яг одоохондоо Монголд дөнгөж үүсэж хөгжөөд, дөнгөж зах зээлийнхээ зарчмаар явж эхэлж байна. Даатгалын компаниуд маань дөнгөж хөгжлийн эхний шатандаа явж байгаа. Тэр үүднээсээ энэ өргөн цар хүрээтэй ийм үйл ажиллагааг зохион байгуулахдаа одоохондоо харьцангуй хүрч чадахгүй байгаа. Ажиглагдаж байгаа. Энэ тал дээр нь бид бас аль болох ийм чиглэлээр байвал, ингэж хөнгөлвөл гэсэн чиглэл өгөөд хамтраад ажиллаад явдаг. 


Банкны тухайд ХААН банктай хамтарч ажиллаж байгаа. Мэдээжийн хэрэг зээлтэй бол даатгалтай гэдэг бол маш шилдэг сонгомол. Зээлтэй бол даатгалтай. Даатгалтай бол зээлтэй. Даатгалтай бол зээлтэй гэдэг маш сонгомол. Нөгөө талаасаа бас зээлтэй бол даатгалтай. Зээлтэй л байх юм бол та даатгалтай байх ёстой гэдгийг шаардаж байгаа байхгүй юу. Тэгээд энэ дэлхийн 80 гаруй улсад хийсэн судалгаанууд байгаа юм. Хөдөө аж ахуйн. Дэлхийн банкнын зүгээс. Тэр судалгаанаас хараад үзэхэд заавал даатгал байх юм уу, сайн дурын даатгал байх юм уу гээд ингээд хуваарилаад үзэхэд хөдөө аж ахуйн салбарт зээлийн барьцаа болгосон тохиолдолд заавал даатгалын хууль яваад байгаа юм. Тэгэхээр энийг бол Их Хурлын даргатай нэг 3 сард уулзаж байхад ХААН банкны н.Батсайхан захиралтай цугтаа уулзсан л даа. Тэгээд энэ талаар санал хэлсэн. Тухайн үедээ тодорхой зүгээр мэдээлэл аваад өнгөрсөн л дөө. 


Тэгээд яваандаа бол зээлтэй бол даатгалтай гэх юм бол жишээлбэл нийт малчдын 80.0, 90.0 хувь нь зээлтэй байна гэхээр энүүгээр дамжаад маш олон хүн даатгалын тогтолцоонд шилжих ийм бололцоотой байгаа юм. Тэгээд яг эргээд дараа нь зудтай үед одоо юу гэдэг юм бид нар өөрсдөө малгүй болчихлоо, хариуцлага хүлээх гээд чадахгүй болчихлоо гэсэн асуудал нь тодорхой хэмжээнд хаагдаж байгаа юм. Яг 100.0 хувь хаачихаж болохгүй байгаа бас нэг ньюанс нь сумын малын хорогдол дээр байгаа юм. Энэ тухай нэмэлт тайлбар дараа нь өгье. 


З.Энхболд: - Гишүүд асуулт асууж байна. Түрүүчийн зөвшилцөх дээр Байнгын хорооны гишүүдийн гаргасан саналуудаар би нэг асуулт асууя. 3 санал гаргасан байна. Малын индексжүүлсэн даатгалд бүх аймгуудыг хамруулах, төсөл хэрэгжүүлж буй байгууллагууд болон даатгагч, даатгуулагчдын бүтцийг боловсронгуй болгоход анхаарах шаардлагатай. Нэгдүгээрт. 


Хоёрдугаарт, даатгалын зах зээлийн зарчмуудыг түлхүү нэвтрүүлэх. Хураамжийн хэмжээгээрээ дамжуулж эрсдэлээ бууруулах сонирхлыг нэвтрүүлэх арга хэмжээ авах. 


Гуравдугаарт, малын индексжүүлсэн даатгалын борлуулалтад оролцож байгаа хувийн даатгалын компаниудын үүрч байгаа эрсдэл болон Засгийн газрын хүлээх эрсдэлийг давхар даатгалд хамруулж, давхар даатгалын сан байгуулж ажиллах гэдэг ийм гурван санал. Гарын үсэг зурагдсан гэрээн дотор хэрхэн туссан талаар нэг бүрчлэн хэлээд өг дөө. Хэн нь хэлэх юм. Сангийн яамныхан хэлэх үү? Даатгалынхан хэлэх үү? 


Т.Доржханд: - Даатгалаас хариулаад..


З.Энхболд: - Даатгалынхан гэрээ байгуулахгүй шүү дээ. Гэрээг Сангийн яам байгуулж байгаа шүү дээ. Та нарын гарын үсэг зурсан гэрээн дотор чинь түрүүчийн төсөл дотор байгаагүй 3 саналыг УИХ-ын гишүүд гаргасан байна. Энэ 3 санал гарын үсэг зурсан хувилбар дотор чинь хэрхэн туссан бэ гэж асууж байна шүү дээ. 


Я.Өлзийболд: - Даатгалын зах зээлийн зарчмуудыг түлхүү нэвтрүүлэх, хураамжийн хэмжээгээрээ дамжуулж эрсдэлээ бууруулах сонирхлыг нэвтрүүлэх арга хэмжээ авах гээд. Эрсдэлийн тооцоолол бол саяхан шинэчлэгдсэн байгаа. Өнгөрсөн онд. Энэ тооцоолол нь эрсдэлээ нийтдээ 1972 оноос хойш 38 жилийн тоон дээр үндэслээд тэгээд гаргасан тооцоолол байж байгаа. Энд мэдээжийн хэрэг суурь хураамжийг яаж тооцох вэ гэдэг аргачлал байдаг. Энэ аргачлал дотор нь зэргэлдээ сумдын эрсдэлийг тархаах шинэлэг зүйл орсон байгаа. Мөн одоо жишээлбэл 1972 оноос хойш гээд тооцохоор олон жилийн дунджийг аваад үзэх юм бол эрсдэл их бага хэмжээтэй юм шиг харагдаад байгаа юм. Гэтэл 1985 оноос хойш маш их эрсдэлийн давтамж ихсээд, малын тоо толгой өсөөд, эрсдэлийн цар хүрээ нь, хор хөнөөл нь ихэсчихээд байгаа юм. Тэгэхээр энэтэй холбогдуулаад хураамжаа хэрхэн тогтоох вэ гэдэг аргачлал өөрчлөгдсөн. 


Түүнчлэн малчнаас авч байгаа мөнгийг нийтдээ одоо 150 мянган төгрөг авлаа гэхэд 50 мянган төгрөгийг нь даатгалын компаниуд үйл ажиллагааныхаа зардал гэж авч байгаа. 100 мянган төгрөгийг нь эрсдэл тооцсон хураамж гэж авч байгаа. Тэр 50 мянгынхаа хүрээнд даатгалын компаниуд одоо олон жил давтан даатгуулж байгаа малчид, аль эсвэл одоо өөр төрлийн даатгалын үйлчилгээ авч байгаа малчдад хөнгөлөлт үзүүлэх бололцоо нь бүрэн нээлттэй байгаа. Зарим компаниуд одоо 10.0 хувийн хөнгөлөлт, зарим компаниуд 20.0 хувийн хөнгөлөлт гээд түрүү жил бол янз янзын хувьтай байсан. Бид нар энэ талаар хоорондоо өрсөлдөх нэг механизм юм шүү гэсэн байдлаар даатгалын компаниудад чиглэл өгдөг. 


Даатгалын борлуулалтад орж байгаа даатгалын компаниудын үүрч байгаа эрсдэлийг багасгах талаас нь бид нар аль болох тэр компаниудыг тогтвортой, ашигтай ажиллах үндэслэл, орчныг нь бүрдүүлэх үүднээс ажиллаж байна. Энэ үүднээсээ энэ дараагийн асуудалтай бас холбоотой. Олон улсын давхар даатгалын асуудал орж ирсэн. Өнгөрсөн жилүүдэд даатгалын компаниуд нийлээд оролцоод ашиг хуваалцах зорилгоор 20.0 орчим сая төгрөгийг дундын дансанд төвлөрүүлж байсан бол энэ нь энэ жилээс эхлээд 8.1 сая төгрөг болж буурч байгаа. Өнгөрсөн жил бодоод үзэхэд 4-хөн аймагт 20 саяыг төлж байсан бол энэ жил 9 аймагт даатгалын компаниуд яг тэр хуучин системээр явсан бол 40.0 орчим саяыг төлөх шаардлагатай болоод байсан. Ийм сонирхол нэгд даатгалын компанид байхгүй. Яагаад гэхээр өнгөрсөн жилүүдэд оруулсан мөнгөө алдчихсан байсан. 


Мөн нөгөөтэйгүүр энэ мөнгийг 8.1 сая болгож буулгаж байгаа энэ бололцоо нь хаанаас гарсан юм бэ гэхээр энэ эрсдэлийн санхүүжилтийн нийтдээ малчдаас авсан хураамжийн 75.0 хувьтай тэнцүү хэмжээний мөнгийг олон улсын давхар даатгалаас төлж байгаа. 


З.Энхболд: - Товчхон хариулъя. Дэндүү нуршаад байна. Давхар даатгалын сан гэдэг юм байгуулагдсан уу, үгүй юу? 


Я.Өлзийболд: - Давхар даатгалын сан анхнаасаа байсан. 


З.Энхболд: - Тэрэнд ордог мөнгөний хэмжээг чи сая хэлсэн үү? Тийм ээ. 


Я.Өлзийболд: - Тэрэнд ордог мөнгөний хэмжээ 40.0 хувь байдаг. Сая бол дахиад нэмэлт сангийн тухай ярилаа. 


З.Энхболд: - Энэ бүх аймгуудыг хамруулах чинь ийм олон жил үргэлжлэх юм уу? 


Я.Өлзийболд: - Бүх аймгуудыг шууд хамруулъя гэхээр өнгөрсөн хугацаанд авсан зээлээс санхүүжүүлж, эрсдэлийг нь санхүүжүүлж дийлэхгүй байсан юм. Тийм учраас шатлалтай явсан. Одоо нэмэлт санхүүжилт ороод ирэхээр бүгдийг нь шууд нэмье гэх юм бол яах вэ нэмж болж магадгүй. Гэхдээ тэрний 2011, 2012 онд өвөл их хүндрэх юм бол 10.0 сая доллар чинь юу ч болохгүй. Хүрэхгүй. Тэгэхээр энэ авч байгаа зээлийнхээ хэмжээнд эрсдэлээ 100.0 хувь хариуцаж байгаа гэдгээрээ энэ даатгал маань нэлээн эерэг нөлөө үзүүлж байгаа л даа малчдын дунд болон даатгалын тогтолцоонд. Тэр нэр хүндээ хадгалж явна гэх юм бол ингэж шатлахаас өөр арга байхгүй. 


З.Энхболд: - Хөдөө аж ахуйн яамнаас хүн байна уу? Хөдөө аж ахуйн яаманд хамаагүй бизнес үү энэ. 


Я.Өлзийболд: - Хөдөө аж ахуйн яамнаас н.Биньеэ даргыг урьсан. Өнөөдөр ирээгүй л байна. 


З.Энхболд: - Зээл авъя гэсэн үг үү? Малаа заавал даатгуул гэдэг хуулийн өөрчлөлтийг хаана оруулах ёстой юм? 


Я.Өлзийболд: - Тэр тухай одоо Сангийн сайдын тушаалаар ажлын хэсэг гаргаад, үзэл баримтлал боловсруулах ажил хийгдээд явж байгаа. Тэгээд энэ даатгалын тухай хуулийг аваад үзэх юм бол заавал даатгал л тусдаа бие даасан хуультай байна. Бусад даатгал даатгалын хуулиараа зохицуулагдана гэж яригдаад байгаа. Гэхдээ өнгөрсөн хугацаанд бие даасан хуультай байх шаардлагатай гэсэн нэг ажлын хэсгийн дүгнэлт гарсан байгаа л даа. 


З.Энхболд: - Засгийн газраас оруулж ирэхээр бэлтгэж байгаа гэж ойлгож болох уу? 


Я.Өлзийболд: - Болно. 


З.Энхболд: - Ийм л ажлын хэсэг ирж байна шүү дээ. Би тэгээд байхгүй Хөдөө аж ахуйн яамны хүнийг чинь хаанаас олж ярих вэ? Засгийн газрын ажил иймэрхүү л байгаа шүү дээ. За асуулт асууж дууслаа. 


Санал, дүгнэлттэй гишүүд гараа өргөе. Г.Занданшатар, Х.Наранхүү. Г.Занданшатар гишүүн саналаа хэлье. 


Г.Занданшатар: - Би бол өнөөдөр энэ төслийн гэрээг соёрхон батлах тухай асуудал хэлэлцэнэ байна гэж ойлгож байгаа шүү дээ. Тийм ээ. Энэ төсөл бол нэгдүгээрт их үр ашигтай. Нөхцөл нь их хөнгөлөлттэй ийм зээл. Энэ зээлийн гэрээг аль болохоор хурдан соёрхон батлах хэрэгтэй юм шиг байгаа юм. Зүгээр тэр даатгалтай холбоотой асуудлыг нь ажлын хэсгийн хүрээний асуудал юм уу, заавал даатгалын тухай хууль, сайн дурын даатгалын тухай асуудал энэ тэр бол тусдаа асуудал. Зүгээр энэ төсөлтэй холбоотой. Даатгалын багц хуулийн асуудал бол тусдаа бүр концепцийн энэ төсөлтэй огт холбоогүй том багц асуудал байх. Энэ төслийн хувьд үр ашигтай хэрэгжиж байгаа, энэ 4 аймаг дээр туршилтын журмаар хэрэгжүүлнэ, цаашдаа өргөжүүлнэ гээд ингээд явж байгаа зөв зүйтэй төсөл юм шиг байгаа юм. Манай малчдад малаа даатгуулах тийм сэтгэл зүй огт бүрдээгүй. Тэрийг нь бий болгох чиглэлээр 18.0 хувь гэдэг чинь багагүй амжилт байх. Энэ төслийг хэрэгжүүлэх нэгж нь Сангийн яамны удирдлага доор тусдаа нэгж ажиллаж байгаа. Тийм ээ. Тусдаа төслийг удирдах нэгж ажиллаж байгаа. Хүнс, хөдөө аж ахуйн яамны удирдах зөвлөл энэ тэрд нь оролцдог байх. 


Ер нь энэ хөнгөлөлттэй зээлүүдийг соёрхон батлах хугацаанууд ер нь нэлээн ингэж хугацаа алдаж байгаа тал ажиглагдаж байгаа юм. Маш их уддаг, дарагддаг. Тэрнээсээ болж цаад талдаа бас Дэлхийн банк энэ тэр дээр удирдах зөвлөлөөрөө орж хэлэлцдэг ийм процедур дээр маш их хугацаа алдаад. Аль болох хурдан мөнгө орж ирээд Монгол хэрэгжих ёстой энэ ихээхэн хэмжээний хөнгөлөлттэй зээлүүдийг арай хялбарчилсан журмаар цаашдаа хэлэлцдэг байх журам яахгүй бол. Эхлээд зөвшилцөөд дараа нь тийшээ очиж ахиж батлагдаад, эргээд соёрхон батлаад ингээд нэлээн тийм процедурын юм. Нэн ялангуяа Германы ч юм уу, дандаа нэн хөнгөлөлттэй, жилийн тэг зууны хэдэн хувийн хүүтэй ийм зээл. Тэгээд эргэж төлөхдөө ч гэсэн нэлээн бас бололцоотой хандахаар. Улс орны хөгжилд хэрэгцээтэй ийм хөгжлийн зээлүүд дээр хэлэлцдэг, түргэн шуурхай хэлэлцдэг механизмыг яахгүй бол энэ чухал чухал зээлүүд ингэж удаашраад, тэрнээсээ болоод одоо энэ зудын ч гэсэн нөхөн төлбөр гээд олон асуудлууд дээр удаашраад байдаг тал ажиглагддаг юм. Тэгэхээр энэ хөнгөлөлттэй зээлүүдийг нэг процедураар шийдчихдэг. Бусад улсын жишиг тийм юм билээ. Манайх нөгөө соёрхон батлах тухай гэрээнүүд, олон улсын гэрээнүүд ингээд хөнгөлөлттэй зээлүүдээ хамруулсан учраас, хурдан шийдэх ёстой хөнгөлөлттэй зээлүүдээ хамруулсан учраас бусад НҮБ-ын конвенцид нэгдэж байгаа юм шиг энэ зарчмаар хэлэлцээд байгаа нь их хүндрэл учруулаад байдаг юм шиг байгаа юм. Энийг бас анхаарах нь зүйтэй байх гэж бодож байна. 


З.Энхболд: - Г.Занданшатар сайдын санал бол дэмжсэн. Тэгээд хэлэлцэж байгаа дэгтэй холбоотой санал гарч байгаа юм байна. Дэгийг өөрчлөх талаар Засгийн газар асуудал оруулаад ирж болно шүү дээ. Хэн нэгэн хүн л санаачилж оруулахгүй бол болохгүй шүү дээ, энэ чинь. Соёрхон батлах дээр хэлэлцэх эсэх нь бол илүү шат болчихоод байгаа юм. Зөвшилцөх үед дутаад байгаа нэг шат нь хэлэлцэх эсэх байгаа. Тэнд нөгөө бодлого гардаг учраас энэ зээлийг авах уу, үгүй юу гэдгээ шийдэх. Тэгэхээр энэнээс хасаад нөгөөдөх дээр нь нэмчихвэл болох юм шиг санагдаад байгаа юм. Тэгвэл их бланстай болох гээд байгаа юм л даа. 


Х.Наранхүү гишүүн. 


Х.Наранхүү: - Түрүүн ороход нь бас бид нэлээн ярьсан. Тэгээд гол нь манай нүүдлийн мал аж ахуй энэ орчин үеийн зах зээлийн нөхцөлд яаж цаашдаа амьдрах вэ. Ер нь манай нүүдлийн мал аж ахуйн ирээдүйн тухай асуудал л даа. Ирээдүйд товарлаг шинж чанартай байхад олон асуудал шийдэх ёстой байх. Тэрний нэг нь энэ даатгалын асуудал. Тэгээд энэ бол сүүлийн 2, 3 жилийн үйл ажиллагааг нь харахад ер нь бас нэг манай энэ мал аж ахуйг дэмжих ёстой, цаашид нь хөгжүүлэхэд зайлшгүй хэрэгтэй нэг механизмын нэг нь мөн гэдэг нь ерөнхийдөө харагдаад байгаа. Тэгээд энэ асуудлыг бид нар бас гадны зээл тусламжийн хөрөнгийн хүрээнд шийдэж байвал ирээдүйд хэрэгтэй юм. Тэрнээс ийм хөрөнгө мөнгөний боломж өөрсдөө гаргана гэвэл бид чадахгүй. Энэ талаасаа дэмжигдэж байгаа төсөл л дөө. 


Тэгээд саяны зуднаар бол яах аргагүй энэ асуудал ахиад л чухал гэдэг нь нотлогдсон байх. Ганцхан энэ дээр харин Засгийн газраас энийг хэрэгжүүлэхдээ, яах вэ энэ өөрөө ийм төсөл. Өөрөө энэ төсөл бол бас өөрөө өөрийгөө нөхөн төлөгдөх ийм зарчмаар явагдаж байгаа учраас энэ талаас нь харах. Нөгөө талаар энэ бол нэг ёсны бас туршилт. Даатгалд бол манай нөхцөлд байна. Байх байхдаа чухам ямар хэлбэр, нөхцөл, механизмтай байх юм бэ гэдгийг нь туршиж үзэж байгаа учраас энэ талаас нь бас анхаарч дотроо хэрэгжүүлэх дээр нь зөвхөн энэ төслийн баг биш, Засгийн газраас, яамнаас энэ асуудлыг бас анхаарал тавьж бодлогын үүднээс дэмжих талаас нь анхаарах болов уу гэж найдаж байгаа юм. 


З.Энхболд: - Гишүүд санал хэлж дууслаа. Санал хураалт явуулъя. 


Монгол Улсын Засгийн газар, Олон улсын хөгжлийн ассоциаци хооронд байгуулсан Малын индексжүүлсэн даатгал төслийн нэмэлт санхүүжилт төслийн санхүүжилтийн хэлэлцээр болон малын индексжүүлсэн даатгал төслийн хөгжлийн зээлийн шинэчилсэн хэлэлцээрийг соёрхон батлах тухай хуулийн төслийг чуулганы нэгдсэн хуралдаанаар хэлэлцье гэдгийг дэмжиж байгаа гишүүд гараа өргөнө үү. 


13-аас 13. 


Я.Батсуурь гишүүн унших уу? Дүгнэлт. 

Гурав. Монгол Улсын эдийн засаг, нийгмийг 2011 онд хөгжүүлэх үндсэн чиглэл батлах тухай УИХ-ын тогтоол, Монгол Улсын Засгийн газрын тухай хуульд өөрчлөлт оруулах тухай хуулийн төсөл 

(анхны хэлэлцүүлэг)


 Монгол Улсын эдийн засаг, нийгмийг 2011 онд хөгжүүлэх үндсэн чиглэлийн төслийг хэлэлцэнэ. Ажлын хэсгийг оруулъя. 


Гишүүдэд Тавантолгойтой холбоотой нэг нэмэгдэл материал тараасан байгаа. Авсан байх. Зүгээр уншиж үзэх. Ер нь ийм чухал асуудлуудаар би Тагнуулын байгууллагыг нэг юу гаргаж өгч бай гэсэн юм. Мэдээлэл гаргаж өгч бай гэсэн. Тэгээд Тавантолгой хэлэлцүүлэх үед хэрэглэнэ биз л гэж өгч байгаа юм. Тавантолгойн хэлэлцүүлэг манай Байнгын хорооноос гадуур яваад байгаа. Шаардлагатай бол бид энүүгээрээ оруулж ирж бас ярих хэрэгцээ. Тийм санал гарвал хэлэлцэж болно. Гишүүд саналаа хэлээрэй. Тэгвэл би даргын зөвлөл дээр хэлж байгаад оруулж бас болно. 


Гуравдугаар асуудлаа хэлэлцэж эхэлье. Монгол Улсын эдийн засаг, нийгмийг 2011 онд хөгжүүлэх үндсэн чиглэлийн төсөл батлах тухай УИХ-ын тогтоолын төсөл, Засгийн газрын тухай хуульд нэмэлт, өөрчлөлт оруулах тухай хуулийн анхны хэлэлцүүлэг. Ажлын хэсэг Ч.Хүрэлбаатар Монгол Улсын сайд, Засгийн газрын Хэрэг эрхлэх газрын дарга. Ч.Хашчулуун Үндэсний хөгжил, шинэтгэлийн хорооны дарга, Л.Зоригт Үндэсний хөгжил, шинэтгэлийн хорооны дэд дарга, Б.Батбаяр Сангийн яамны Санхүү, эдийн засгийн бодлогын газрын дарга, Л.Баяраа Сангийн яамны Санхүү, эдийн засгийн бодлогын газрын орлогч дарга, Г.Батхүү Үндэсний хөгжил, шинэтгэлийн хорооны Хөгжлийн бодлого, стратеги төлөвлөлтийн газрын дарга, Ж.Жаргалсайхан тус газрын орлогч дарга, Б.Ганбаатар Үндэсний хөгжил, шинэтгэлийн хорооны Салбарын хөгжил, хөрөнгө оруулалтын нэгдсэн бодлогын газрын дарга, Батлан хамгаалах яамнаас Төрийн нарийн бичгийн дарга М.Борбаатар генерал байна. 


Танилцуулгаа эхэлье. 


Ч.Хүрэлбаатар: - Байнгын хорооны дарга, эрхэм гишүүдээс уучлал хүсье. Энэ асуудлыг сая Нийгмийн бодлогын байнгын хороогоор хэлэлцүүлээд бас нэлээн сунжирсан тул та бүгдийг хүлээлгэсэнд уучлал хүсэж байна. 


Байнгын хорооны дарга, эрхэм гишүүд ээ,


Төсвийн байгууллагын удирдлага, санхүүжилтийн тухай хуульд өнгөрсөн жил өөрчлөлт орж Монгол Улсын эдийн засаг, нийгмийг хөгжүүлэх үндсэн чиглэлийг улсын төсөв хэлэлцэхээс өмнө буюу 5 дугаар сарын 1-ний дотор УИХ-д өргөн мэдүүлэхээр заасан нь цаг хугацааны хувьд хөгжлийн бодлогоо тодорхойлсны дараа түүнд шаардагдах хөрөнгийг баталдаг зарчимд шилжих талаар хийсэн томоохон өөрчлөлт болсон. 


Монгол Улсын эдийн засаг, нийгмийг 2011 онд хөгжүүлэх үндсэн чиглэлийн төслийг Монгол Улсын Мянганы хөгжлийн зорилтод үндэслэсэн Үндэсний хөгжлийн цогц бодлого, Монгол Улсын Засгийн газрын 2008-2012 оны үйл ажиллагааны хөтөлбөр, 2010 оны 2 дугаар сард болсон эдийн засгийн чуулганаар хэлэлцсэн асуудал болон бусад яамдын саналыг үндэслэн боловсруулсан. 


Монгол Улсын эдийн засаг, нийгмийн хөгжлийн 2011 оны үндсэн чиглэлийн төсөл нь манай улсын эрчимтэй хөгжлийн гарааны үе шаттай уялдаж, эдийн засгийн салбаруудыг өргөжүүлж, өсөлтийг нэмэгдүүлэх, ялангуяа уул уурхайн салбарт томоохон төслүүдийг хэрэгжүүлж эхлэх бэлтгэлийг хангах зэрэг томоохон төсөл арга хэмжээнүүдийг хэрэгжүүлж, хүн амын амьжиргааны түвшинг дээшлүүлэхэд чиглэгдэж байна. 


Үндсэн чиглэлийн нэг онцлог нь хүндээ түлхүү анхаарч хүний хөгжлийг хангахад чиглэсэн бодлого, арга хэмжээг хэрэгжүүлэхэд илүү анхаарал тавьсан. 2011 онд хүний хөгжлийн индексийг 0.758-д хүргэх зорилтыг тавьж байна. 


Монгол Улсын эдийн засаг, нийгмийг 2011 онд хөгжүүлэх үндсэн чиглэлийн төсөл нь нийт 6 бүлэг, 19 зорилт, 124 арга хэмжээтэй бөгөөд түүнийг хэрэгжүүлэхэд нийтдээ 3.6 их наяд төгрөгийн санхүүжилт шаардагдахаар байна. Үүнээс улсын төсвөөс 205.0 тэрбум төгрөг, гадаадын зээлээр 100.0 тэрбум, тусламжаар 124.0 тэрбум, гадаадын шууд хөрөнгө оруулалтаар 1 их наяд 500.0 тэрбум, төр хувийн хэвшлийн түншлэлийн хүрээнд 980.0-аад тэрбум төгрөг тус тус шаардагдах тооцоо гарч байна. 


Монгол Улсын эдийн засаг, нийгмийг 2011 онд хөгжүүлэх үндсэн чиглэлийн өөр нэг онцлог нь урт болон дунд хугацааны хөгжлийн бичиг баримтууддаа хэрхэн уялдаж байгааг харуулах зорилго бас байсан. Үүнтэй холбогдуулан Монгол Улсын Засгийн газрын тухай хуулийн 26 дугаар зүйлийн 7 дахь хэсэгт нэмэлт оруулах хуулийн төсөл, үзэл баримтлалын төсөл, товч танилцуулгыг та бүгдэд тарааж өгсөн.


Байнгын хорооны эрхэм гишүүд ээ, 


Монгол Улсын эдийн засаг, нийгмийг 2011 онд хөгжүүлэх үндсэн чиглэлийн төсөл болон холбогдох хуулийн өөрчлөлтийг хэлэлцэн шийдвэрлэж өгөхийг хүсье. 


З.Энхболд: - Хэлэлцэж байгаа төслөөр дэгийн хуулийн дагуу ийм юм байна. Бид саналаа гаргаад Эдийн засгийн байнгын хороо луу явуулна. Эдийн засгийн байнгын хороон дээр гол санал хураалтууд явагдана. Төсөв хэлэлцдэгтэй адилхан. Тэгэхдээ үндсэн Байнгын хороон Эдийн засаг юм байна. Бусад Байнгын хорооны жишгийг харж байхад хамаа намаагүй санал гаргаад, мөнгө төгрөг нэмээд байна лээ шүү. Бид нар жаахан замбараатай байна. 


Бид бол одоо зөвхөн 6 дугаар бүлгийн хүрээнд ярина. Гадаад бодлого, батлан хамгаалах гэдэг. 18.1-ээс эхлээд зорилт 18 болоод 19 дүгээр зорилтынхоо хүрээнд ярина. Ч.Хүрэлбаатар сайдын төслийн танилцуулгатай холбоотой асуултуудаа эхэлье. Асуулттай гишүүд гараа өргөе. 


Р.Гончигдорж, Х.Наранхүү, Ш.Сайхансамбуу гишүүн, Ингээд 3 гишүүн асуулттай байна. Р.Гончигдорж гишүүн асуултаа асууя. 


Р.Гончигдорж: - Баярлалаа. Би Хууль зүйн байнгын хороон дээр тавьсан санал юм л даа. Ер нь Үндсэн хуульд Монгол Улсын нийгэм, эдийн засгийг хөгжүүлэх бодлогыг тодорхойлно гээд УИХ-ын бүрэн эрхэд оруулсан. Тэрийг жил болгон нийгэм, эдийн засгийг хөгжүүлэх үндсэн чиглэл гэж жил болгон баталж гаргах тийм баримт бичиг болгоод, эхлээд тэрийгээ ерөнхийдөө бодлогын баримт бичиг хэлбэртэй байгаад, дараа нь тэр нь хариуцах эзэнтэй болоод хугацаатай. Тэгээд дараа нь нэлээн өргөн мөртэйгээр зорилт, шалгуур үзүүлэлт, хүрэх түвшин, хөрөнгийн эх үүсвэр тэгээд хариуцах байгууллага гээд ингээд мөн хөтөлбөрийн баримт бичгүүд гээд. Ийм хэлбэрээр оруулж байгаа юм л даа. Өөр нэг шинэчлэл нь бол одоо хаврын чуулганаар оруулж үндсэн чиглэлээ батлуулдаг болсон ийм юм байгаа юм. 


Тэгэхээр зэрэг яг энэ бодлогын энэ явц, энэ өөрчлөлтүүд, ялангуяа түрүүн бас илтгэгч дурьдсан. Хаврын чуулганаар оруулаад үндсэн чиглэлээ баталдаг болъё гээд. Сая Эдийн засгийн байнгын хороон дээр нэгтгэнэ гэж байна. Энэ болгон ер нь энэ үндсэн чиглэлийг, одоо бодлогын ямар түвшний баримт бичиг гэж үзэж байгаа илэрхийлэл вэ? 


Яагаад гэвэл түрүүн бас дарга сануулсан. Эх үүсвэр энэ тэр дээр нь мөнгө нэмэх саналууд гараад байгаа байхгүй юу. Тэгэх юм бол Төсвийн байнгын хороон дээр нэгтгэдэг болох хэрэгтэй. Тийм биз. Тэгэхээр зэрэг ерөнхийдөө энэ баримт бичиг, дараа нь намар батлагдах төсөв, энэ баримт бичигт байгаа тэр тоон үзүүлэлт, хөрөнгийн үзүүлэлтүүд энд байгаа арга хэмжээ, зорилтын ерөнхий ойролцоолол гэж томъёолол доо. Энэ ямар түвшинд хийгдсэн юм бэ? Тэгээд Их Хурал дээр хэлэлцэхэд энэ нарийвчлагдах боломж нь хэр түвшинд байх юм гэсэн нэг тийм зүйлийг бас нэмж асууя. Товчхондоо нарийвчлалын хүрээг нь тодорхойлох гээд байна л даа. 


З.Энхболд: - Сайд хариулах уу? Хэр зэрэг нарийн санал болох юм бэ гээд байна шүү дээ. 


Ч.Хүрэлбаатар: - Үндсэн чиглэл бол манай 2011 онд хийгдэх гол ажлууд дотроос Засгийн газар ямар арга хэмжээнд илүү чухал анхаарал тавьж явах вэ. Засгийн газрын үйл ажиллагааны хөтөлбөрийг ямар ажлуудыг нь суулгаж чадвал бид энийг хэрэгжүүлэх боломжтой болох вэ гэдэг үүднээс одоо гол гол гэж үзсэн арга хэмжээнүүдийг аваад явж байгаа. Засгийн газраас тухайн жилд хийх бүх ажлыг бол энд суулгах ийм боломж байхгүй. Бас агуулга ч муутай болов уу гэж бодож байгаа юм. Тэгэхээр гол гол үндсэн чиглэлүүдийг нь, гол арга хэмжээнүүд дээр нь илүү анхаарал тавигдаад явагдвал энэ Үндсэн чиглэл болно. Тэгэхгүй бол орон нутгийн шинж чанартай хөрөнгө оруулалтын асуудлуудыг суулгаад, тэгээд бүр ингээд жижигрээд явчих юм бол энэ Үндсэн чиглэл гэдэг агуулга нь биш болоод бас л нэг төсвийн хэлэлцүүлэг болоод хувирчих ийм эрсдэлтэй учраас бидний оруулсан энэ нэг 124 арга хэмжээний хүрээнд ч юм уу, ийм ойролцоо тоонд байж байвал эргээд энэ үндсэн чиглэлийнхээ биелэлтийг гаргаад дүгнэсэн ч амар, хоёрдугаарт Засгийн газар олон зүйл рүү самарч гүйгээд байхгүйгээр гол гэсэн арга хэмжээнүүд дээрээ анхаарлаа тавьж ажиллах ийм боломжтой гэж үзэж байгаа. Ийм учраас Р.Гончигдорж гишүүний асуултад хариулах юм бол нэг их нарийвчлах шаардлага бол байхгүй. За бас хэт ерөнхий байх шаардлагагүй. Засгийн газрын оруулсан энэ ерөнхий түвшинд нь баталж өгөөчээ гэсэн санал, хариулт өгмөөр байна. 


З.Энхболд: - Ч.Хашчулуун дарга тодруулъя гэж байна. 


Ч.Хашчулуун: - Ер нь сая Ч.Хүрэлбаатар сайд хэлчихлээ. Ерөнхийдөө бол энэ нэг талаас блансыг нь их зөв барих ёстой. Их жижиг орон нутгийн шинж чанартай юм руу орох ёсгүй. Нөгөө талаасаа бодлогын гол арга хэмжээнүүдийг багцалсан байх ёстой. Бодлогын арга хэмжээнүүд өөрөө бол бас хоосон байх ёсгүй. Тодорхой ямар санхүүжилттэй, ямар үр дүнгээ өгөх гэж байна вэ гэдгээ танилцуулсан бас ийм үзүүлэлттэй байх ёстой. Ийм учраас энэ жилийн үндсэн чиглэлийн онцлогийг Р.Гончигдорж гишүүн бас гаргаж хэллээ. Үнэхээр хэрэгжилтийн явцад эзэнтэй, шаардагдах хөрөнгөтэй байгаа. Тэгэхдээ энэ төсвийн баримтаас зарчмын хувьд өөр байгаа. Баярлалаа. 


З.Энхболд: - Х.Наранхүү гишүүн асууя. 


Х.Наранхүү: - Тэгэхээр энэ удаагийн энэ үндсэн чиглэл шинэ журмаараа хэлэлцэгдэж байгаа. Урд өмнө нь жилийн төсөвтэйгээ хамт хэлэлцэж байсан. Энэ жилээс эхэлж ингээд урьдчилж, ингээд хавар нь хэлэлцдэг болно гэж яриад ингээд хийж байгаа ажил л даа. 


Тэгээд миний ойлгож байгаагаар одоо жишээлбэл Үндэсний хөгжлийн газар энэ асуудалд бас бүрэн хэмжээгээрээ орж ажилласан ийм баримт бичиг болж байгаа байх гэж ойлгож байгаа. Тийм учраас нэг асуух зүйл бол урд өмнөх үндсэн чиглэлүүдээс ямар шинэлэг зүйл юу орсон бэ? Энд. Шинэ концепци юм уу, эсвэл конпепцийн ямар нэгэн чиг хандлага шинэчлэгдсэн үү, үгүй юу энэ дотор. Тийм юм байвал тэрийг дурдаж өгөөч. 


Хоёрдугаарт, ер нь сүүлийн үед ингээд хямралтай ч бай, хямралгүй ч бай бид одоо төсвөө нэлээн их тийм төвлөрүүлсэн маягтай, цөөн тооны тодорхой зайлшгүй шаардлагатай ажил дээр төвлөрүүлж хийхгүй бол ингээд цацаад. Одоо жишээлбэл юу гэдэг юм хэрэгжүүлж чадахгүй, шийдэж чадахгүй 20, 30 ажил төлөвлөж байснаас хөрөнгөдөө багтсан 10 зүйл төлөвлөчих юм бол тэр 10 зүйл нь ядахдаа хэрэгжинэ. Ийм зарчим хамгийн чухал байх ёстой гэж би ойлгож байгаа юм. Ноднин уржнангийн төсөв хэлэлцэх үед одоо миний хувьд бас тийм дүгнэлт хийсэн. Их Хурлаас Засгийн газраас орж ирсэн зорилтоос цөөрүүлэх биш харин бүр нэмээд тавьчихсан. Ийм юм энэ удаа дахиж болохгүй байгаасай. Ингэхийн тулд энэ үндсэн чиглэл нь өөрөө үндэслэл сайтай байх ёстой. 


Тийм учраас миний хоёр дахь асуух зүйл бол бидний энэ хэлэлцэж байгаа салбарын хүрээнд ноднин, энэ жилийн хувьд одоо хичнээн зорилт дэвшүүлсэн юм. Энэ ирэх жилийн хувьд энэ дэвшүүлж байгаа зорилтын тоо нь цөөрч байна уу, нэмэгдэж байна уу, хумигдаж байна уу. Тоон талаасаа. Хоёрдугаарт, хөрөнгө талаасаа хэдий хэмжээний хөрөнгө төлөвлөж байсан, энэ жилийн хувьд жишээлбэл. Хойтон хэдий хэмжээний хөрөнгө төлөвлөх юм? Энэ талаасаа хөрөнгө нэмэгдсэн үү, цөөрсөн үү? Ийм нэг хоёр зүйл асуух юм. 


З.Энхболд: - Хэн хариулах вэ? Ч.Хашчулуун.


Ч.Хашчулуун: - Энэ жилийн үндсэн чиглэл бол хэлбэрийн хувьд, агуулгын хувьд, мөн төлөвлөлтийн зарчмуудын хувьд бол нэлээн шинэчлэгдсэн байгаа. Нэгдүгээрт нь, хэлбэрийн хувьд гэхээр хуучин зорилт арга хэмжээ, хэрэгжүүлэх хэрэгжилтийн явц тодорхойгүй, биелэлтийн явцаар гэсэн тиймэрхүү зүйлүүд их байсан нь одоо арилсан байгаа. Аль болохоор тодорхой, юунд хүрэх гэж байгаа, ямар шатанд байх вэ, яаж санхүүжүүлэх вэ гэдэг нь бол бүх юм нь тодорхой, тооцоотой ийм байдлаар формат нь өөрчлөгдсөн. 


Агуулгын хувьд гэвэл анх удаагаа энэ 2011 оны үндсэн чиглэлийг боловсруулахдаа Үндэсний хөгжил, шинэтгэлийн хорооноос орон нутгийн хөгжлийг Монгол Улсын хэмжээнд 85 үзүүлэлтээр, 9 бүлгээр хэмжсэн байгаа. Энэ 85 үзүүлэлтийн дотор дэд бүтэц, эрүүл мэнд, боловсрол болон бусад томоохон үзүүлэлтүүд орсон байгаа. Энэний дагуу орон нутгийн бүс нутагт эдийн засагт оруулах томоохон хөрөнгө оруулалтын хэмжээ, үр өгөөжийг нь тооцож гаргах ийм ач холбогдолтой юм. Мөн төлөвлөлтийг хэрэгжүүлэхэд зарчмын том индикаторууд болж байгаа юм. Энэ бол манай улсад анх удаагаа хэрэгжиж явж байгаа ийм шинэ аргачлал, индекс гэж хэлж болно. 


Гурав дахь онцлог нь гэвэл төсвийн хүрээний мэдэгдэлтэй нягт уялдаатай байгаа. Энэ өөрөөр хэлбэл макро санхүүгийн хүрээ, төсвийн хүрээний мэдэгдэл өгөгдсөн байгаа. Энэ дотор үндсэн чиглэлийн хэрэгжилт багтаж явж байгаа. Хоорондоо нэлээн уялдаатай байгаа. Ноднингийн үндсэн чиглэлээс нэлээн өөрчлөлт орсон. Тухайлбал ноднингийн үндсэн чиглэлд 350 зорилт байсан. Одоо 124 болж байгаа. Мөн хөрөнгө хэмжээний хувьд гэвэл энэ жилийнхийг нийтдээ 3.6 их наяд төгрөгийн хөрөнгийн эх үүсвэртэй гэж заасан байгаа. Энэ дотор нь тодорхой хэмжээгээр яг тусламж, зээл, гадаадын зээл тусламж, мөн төсвийн хөрөнгө гэдэг бол нарийвчлан задаргааг нь гаргаж тооцсон байгаа юм. Энэ бол бас шинэлэг төлөвлөлтийн нэг зүйл байгаа юм. 


Ингээд тодорхойлон хэлэхэд ерөнхийдөө нэлээн багцалж, илүү дутуу бага, орон нутгийн шинжтэй жижиг зүйлүүдийг хасаж, томоохон бодлогын зүйлүүдийг үлдээж, тэр дээр нь хөрөнгө оруулалт, санхүүжилтийг тодорхой хэмжээгээр зоож, тэгээд төсвийн хүрээний мэдэгдэлтэй уялдуулсны үндсэн дээр улсын хөгжлийн бүх индикаторуудыг нарийвчлан тооцож ингэж гаргасан ийм үндсэн чиглэл байгаа юм. 


З.Энхболд: - Х.Наранхүү гишүүн асуултдаа хариулт авсан уу? Ш.Сайхансамбуу гишүүн. 


Ш.Сайхансамбуу: - Баярлалаа. Энэ яах вэ үндсэн чиглэл ерөнхийдөө ингээд яригдаж эхэлж байна л даа. 2011 оны. Би энэ дээр энэ эрчим хүч, түүний дотор бүр энэ Улаанбаатар хотын тухай бас жаахан дэлгэрэнгүй нэлээн оруулж өгмөөр санагдаж байна. Яах вэ улсын хэмжээнд ярьж байгаа байх. Гоцлоод. Одоо 100 мянган айлын орон сууц барина гээд бид ингээд, Утаагүй Улаанбаатар гээд ингээд яриад байгаа юм. Тэгээд энэ их байшин юмыг яаж мэдэх вэ гээд эхнээсээ баригдаад эхлэхэд Улаанбаатар хот тийм бэлэн биш байгаа юм. 


Нэгдүгээрт, Улаанбаатар хотын усан хангамж гэж одоо маш том ажил бий. Энэ бол одоо бүр үндэсний аюулгүй байдалтай холбогдож яригддаг асуудлын нэг л дээ. Манай Их Хурал дээр нэг их онц ач холбогдол өгч ерөөсөө ярихгүй тэр байшингаа барина л гэж яриад байгаа юм. Тэр их усыг хэрэглэсэн энэ олон сая гаруй хүн хэрэглэчихээд ус бохирдоно. Тэрийг цэвэрлэдэг, цэвэрлэх байгууламжийн асуудлыг. Би энэ 2011 оны үндсэн чиглэл дотор бүр зоож өгмөөр санагдаж байна. Улаанбаатар хотын цэвэр усан хангамж, ариутгах татуургын систем. 


Гуравдугаарт нь, энэ Улаанбаатар хотын үерийн систем. Одоо Улаанбаатар хот бол ерөөсөө үер буухад Улаанбаатар хот яг автахад бэлэн байж байгаа юм. Ямар ч үерийн хамгаалалтын систем бол байхгүй. Энэ талаар ерөөсөө энэ үндсэн чиглэлд тусаагүй байна. Улаанбаатар хотыг бүр нэр зааж оруулмаар байна. Ч.Хүрэлбаатар дарга аа. Үндсэн чиглэлд гэж оруулмаар байна. Энийг бол ерөөсөө хаяж болохгүй. Яах вэ энэ дээр бол байна л даа. 


Дөрөвдүгээрт, ТЭЦ-5-ын асуудал. Энэ бас биеэ дааж, нэр зааж ормоор байна. Ийм 4 санал байх юм надад. За яах вэ тэр бусад юм нь ингээд үндсэн чиглэлдээ туссан байна. Яваандаа тэгээд нарийвчлаад хэлэлцээд ирэхээр, миний ярих гэсэн юмыг Р.Гончигдорж багш ярьсан учраас би давтмааргүй байна. Зүгээр энэ нэг 4 төрлийн юмыг Улаанбаатар хот. Одоо тэгээд хүн ам улам нэмэгдэнэ. Цахилгаан одоо хүрэхгүй болох тийшээгээ хандана. Одоо энэ ТЭЦ-5-ын асуудлыг ер нь Улаанбаатар хотын хаана нь, Багануураа түшиглэх юм уу, хаана түшиглэж барих юм бэ? Энэ техник, эдийн засгийн үндэслэл гарч байгаа юм байна уу, байхгүй юу? 


Тийм учраас одоо 2011 ондоо бүтдэггүй ч гэсэн энэ 2011 оны үндсэн чиглэлд энийг зоож өгвөл яасан юм бэ? Тэгээд боломжгүй бол 2012 он руу шилжүүлэхэд амар юм уу гэж би ингэж бодох юм. 


З.Энхболд: - Ш.Сайхансамбуу гишүүний гаргаж байгаа санал манай нөгөө 6 дугаар бүлэгтэй авцалдахгүй байна л даа. Саналаа гаргаад Эдийн засгийн байнгын хороо руу, тэндээ очиж санал хураалгаж болно. Тэндээ очиж. Энд бид нар нөгөө салбартаа хамаагүй юмаар санал хураалгамааргүй байна. 


Ш.Сайхансамбуу: - Би ойлголоо. Ер нь өөр Байнгын хорооны гишүүн тэнд очиж суугаад олон юм ярих. Өглөө нөгөө Д.Балдан-Очир шиг болоод гарна л даа. 


З.Энхболд: - Д.Балдан-Очир яасан юм? 


Ш.Сайхансамбуу: - Д.Балдан-Очир, Ц.Даваасүрэн хоёр зад хэрэлдээд өглөө ингээд гарсан. Ер нь бусад энд харъяалагддаггүй гишүүн орж ирээд нэг их олон юм яриад байх нэг их тааламжтай биш юм билээ. Би очоод Эдийн засгийн байнгын хороон дээр нэг их сайхан санал гаргалаа, сайн байна гэж хэлэх юм байхгүй л дээ. Энэ чинь Төсвийн байнгын хороон дээр саналаа өгч болох уу? 


З.Энхболд: - Эдийн засаг дээр нэгтгэгдэнэ. 


Ш.Сайхансамбуу: - За яах вэ энэ үндсэн чиглэлийг юу яасан Ч.Хашчулуун дарга, манай Үндэсний хөгжил, шинэтгэлийн хорооны газрынхан бас анхааралдаа авчихвал зүгээр юм уу л гэж бодож байна. 


З.Энхболд: - Я.Батсуурь гишүүн. Томъёоллоо С.Оюун гишүүний хэлж байгаа шиг тэгэх юм бол бас орж болох л байх. Үерийн хамгаалалт бол бид нар ярьсан шүү дээ, манай Байнгын хороо. Тэгэхээр тэрүүгээр санал гаргаж бас. Я.Батсуурь гишүүн ярьж байя. Ш.Сайхансамбуу гишүүн бодож бай. 


Ш.Сайхансамбуу: - Одоо 1988 онд нэг юм хийсэн юм. Тэр нь одоо хүчин чадал нь хүрэхээ байчихаад. Одоо үер буухад энэ хойно Чингэлтэй хайрханы энд үер буухад. Ер нь энэ дээр буудаг байхгүй юу, манай Улаанбаатар хотын үер. Ингээд ороод ирэхэд Сэлбээс өөр энэ том үерийг хүлээж авах тийм хүчин чадалтай суваг байдаггүй байхгүй юу, манайд. 


З.Энхболд: - Томъёоллоо цаасан дээр биччих. Тэгж байгаад харъя. Я.Батсуурь гишүүн. 


Я.Батсуурь: - Энэ Тавантолгойг ашиглалтад оруулахтай холбоотойгоор манай энэ хөрш орнуудтай, том гүрнүүдтэй угтвар нөхцөл тавьж олон жил хуримтлагдсан тэр хүнд бэрхшээлтэй асуудлуудаа энэ дашрамд нэг мөр шийдье гэж байгаа. Энэ дээр нэмээд нэг боломж харагдаад байгаа юм. Манайх одоо эдийн засгийн хувьд энэ экспортын бүтээгдэхүүний төрлийг нэмэгдүүлье. Тавантолгойг ашиглаад нэг тийм боломж харагдаад байна. Энийг одоо үндсэн чиглэлд оруулсан уу? Оруулж болох уу гэж. Тухайлбал, нэг үе бид ярьдаг байсан юм. Энэ АНУ-тай тохироод АНУ-ын батлан хамгаалахын чиглэлээр тохиролцоо хийгээд, Америкийн цэргийн нэг малгайг юм уу, майкийг юм уу, нэг хувцсыг хангах тохиролцоо, улс төрийн тохиролцоо хийхэд Монголын бараг энэ ажилгүй улсууд бүгдээрээ ажилтай болчих юм гэж. Тийм тооцооны судалгаа явдаг байсан юм. Энэ жишгээр хөрш орнуудтай, ялангуяа. Энэ том том зах зээл. Тэр улсуудтай заавал ч үгүй тэр болж бүтэхгүй олон жил болсон асуудлаа шийдүүлэхийн зэрэгцээгээр ямар нэг байдлаар тэр төр байгууллагынх нь юм уу, батлан хамгаалахынх нь салбарт тогтмол хэрэглэдэг аль нэг бараа, таваарыг нь Монгол Улс нийлүүлэхээр олон жилийн тийм гэрээ тохиролцоонд хүрчих юм бол Монгол Улсад ажилгүйдлийг нэг мөр шийдчих. Тэрийг хэдэн аймгийн төв дээр байгуулаад, аймгийн төвийн бүх улсуудыг ажилтай болгох. Ингэснээр Монгол Улс нөгөө уул уурхайгаас бага ч болов хамаарал нь буурах, иргэдээ өөр салбарт ажилтай болгох. Экспортын бараа таваар нэмэгдэх ийм боломжтой. Тэгэхээр энийг одоо үндсэн чиглэлд оруулаад юм уу, ямар нэг байдлаар шийдэх боломж байна уу? Энэ талаар Ч.Хашчулуун даргын саналыг сонсмоор байна. Л.Болд сайдын бас. Ямар судалгаа. Хийсэн ажил байна уу? 


З.Энхболд: - Ч.Хашчулуун дарга, Л.Болд сайд. Батлан хамгаалахын жанжин штабаас хүмүүс байгаа. Тийм боломж байдаг юм уу, үгүй юм уу? 


Ч.Хашчулуун: - Я.Батсуурь гишүүний асуултад хариулъя. Тэгэхээр Үндсэн чиглэлд заасан байгаа нь бол манай гадаад харилцааг эдийн засагжуулах хөтөлбөр бол томоохон ажлын нэг чиглэл байгаа гэж хэлж болно. Энэний дагуу ямар улстай ямар хэлэлцээр хийж эдийн засгийн хувьд бөгөөд улс төрийн хувьд ямар ашиг хонжоо энэ хэлэлцээрээс авах вэ гэдгийг нарийвчлан заасан ийм хөтөлбөр энэ жилээс хэрэгжиж эхэлж байгаа. Энийг цаашаа хэрэгжүүлж явах ёстой. Тэр дотор тухайлбал уул уурхайн ордуудыг ашиглахдаа ямар түншүүдтэй хамтран ажиллаж, эндээс ямар үр өгөөж бид хайх ёстой вэ гэсэн тийм заалтууд бас байдаг гэж бодож байна.


Тэгэхээр ер нь уул уурхайн салбараас орж ирэх орлогыг манай эдийн засгийн бүтцийг боловсронгуй болгоход зориулах нь маш зөв санаа гэж бодож байна. Энэ чиглэлээр үндсэн чиглэлд хэд хэдэн зүйл орсон байгаа юм. Юуны өмнө энэ бол Сайншандын хүнд аж үйлдвэрийн цогцолборыг байгуулах ажлыг одоо төлөвлөлтийг оруулаад, хоёрдугаарт нь, өндөр технологи. Энд бол ялангуяа мэдээллийн технологи бүхэлдээ нэг том зорилт болсон байж байгаа. 


Гуравдугаарт нь, эрчимжсэн хөдөө аж ахуйг хөгжүүлэх зорилтууд байгаа юм. Энэ бол манай хөнгөн аж үйлдвэрийн суурь болно. Тэгээд сая бас дэд бүтцийг хэлж болох юм. Эдгээр үйл ажиллагаанууд тодорхой хэмжээгээр уул уурхайн орлогоос санхүүжих нь гарцаагүй. Яагаад гэвэл манай төсвийн орлого бол өөрөө 60.0, 70.0 хувь нь уул уурхайн салбараас орж ирж байгаа ийм байдалтай болоод байгаа юм. 


Тавантолгойн хэлэлцээр одоо явагдаж байгаа учраас яг ямар байдлаар мөнгө нь орж ирж, яг ямар байдлаар төлөвлөх бололцоо гарах вэ гэдэг нь хараахан бид хэлж чадахгүй учраас. Ер нь зорилтууд нь төлөвлөгөө хийгдэх зүйлүүд гарсан байгаа. Тухайлбал энэ Шинэ бүтээн байгуулалт хөтөлбөр. Мөн үүнтэй холбогдох дэд бүтцийн төмөр замыг болон бусад хөтөлбөрүүд гарсан байгаа учраас зарцуулалтын хувьд одоо хөрөнгө мөнгө гарч ирэхээр жишээлбэл үйлдвэржүүлэлтийн хөтөлбөр, дэд бүтцийг хөгжүүлэх хөтөлбөр, энэ Шинэ бүтээн байгуулалт хөтөлбөрт ингээд зарцуулагдах юунууд нь тус тусдаа гарсан байгаа юм гэж хэлэх гэсэн юм. Баярлалаа. 


З.Энхболд: - Л.Болд сайд. 


Л.Болд: - Миний хоолой таг байгаа учраас уучлаарай. Ер нь бол Я.Батсуурь гишүүн үнэхээр их чухал асуудал хөндөж байгаа юм. Энэ чиглэлээр бид сүүлийн нэлээд хугацаанд маш их эрчимтэй судалгаа хийж ажиллаж байгаа. Ялангуяа энэ чиглэлийн асуудлуудыг нь үндсэн чиглэлд нэлээд тусгах бололцоотой гэж үзэж байгаа. Ер нь гол гол асуудлууд туссан гэж үзэж байгаа. Тэгээд ялангуяа бид одоо ойрын үед энэ агаарын довтолгооноос хамгаалах асуудлыг нэлээд анхаарлын төвд байлгаж байгаа. Оростой, Америктай нэлээд тодорхой яриа хэлэлцээрүүд явагдаж байна. Эргээд энэ бүх сонирхол бол мэдээжийн хэрэг энэ стратегийн ордууд, энэ том ордуудад дээр байгаа сонирхолтой шууд холбоотой. Дээр нь энэ мэргэжил олгох асуудал, барилгын инженерийн ангиуд байгуулах. Бүтээн байгуулалтад монгол хүн оролцох, Монгол Улсад ажлын байр бий болгох энэ чиглэлээр бид тодорхой зүйлүүд бэлтгэж байгаа. Мөн олон улсын энхийг сахиулах ажиллагаанд чадавхийг нэмэгдүүлэх талаар бас нэлээд анхаарч байгаа. Зарим нэг тодорхой төслүүдийг хэрвээ Я.Батсуурь гишүүн дэмжих юм бол нэмээд тусгаж болно. Баярлалаа. 


З.Энхболд: - Асуулт гишүүд асууж дууслаа. Би бас гадаад бодлого, батлан хамгаалахын салбарт бодож байгаа, танилцсан зүйлээр ингээд олон санал байхгүй байна. Ирэх онд хийе гэж бодож байсан. Тэгээд одоо хэлье гэхээр томъёолол бас байхгүй байна. Салбарынхантай ярих, Гадаад яамтай ярих, Батлан хамгаалах яамтай ярьсны дараа гарах саналууд байгаа юм. Тухайлбал, Батлан хамгаалах салбар бол хамгийн бага хөрөнгө оруулалт авдаг салбар байгаа. Олон жилийн турш манайх руу хэн дайрах вий дээ гэдэг сэтгэлгээгээр явж ирсэн. Манай дайчилгааны нөөц болон бусад юм бол одоо 1981 онд хамгийн сүүлчийнхээр бүрдсэн байгаа юм. Тэгээд 1981 онд бэлтгэсэн хоол унд, хувцас хэрэгсэл, шатах тослох материал гэхээр одоо ямар байдалтай байгаа нь төсөөлж болно. Би бүр хэргээр очиж үзсэн байгаа. Орхон аймагт байдаг 186 дугаар ангийг. Тэгээд тэр талаар би санал гаргамаар байна. Санал гаргахад бэлэн биш байна. 


Ер нь бол энэ бодлогыг төсвийн хүрээний мэдэгдлийн өмнө ярьж байгаа нь УИХ-ын гишүүд салбарын бодлогод аль салбарт түлхүү анхаарах вэ, дэс дараатай байх. Нэгэнт мөнгө хязгаартай учраас хязгаарлагдмал мөнгөн татвараа хамгийн үр дүнтэй ажиллах зорилгоор л хугацааг нь хавар болгосон шүү дээ. Тийм учраас энэ жилийн төсвийн зарцуулалт дотор Батлан хамгаалах яамны хөрөнгө оруулалтыг би хамгийн сүүлчийнх биш байгаасай гэж хүсэж байгаа. Тэгээд тэр зорилгоор би салбарынхантай зөвшилцөх, зөвлөлдөх хэрэгцээ байна. Тэгээд миний санал бол одоогоор гишүүд ингээд саналаа бичгээр гаргая гэхээр бэлэн биш байх шиг байна. Өнөө маргааш хоёр бодоод 4 хүнтэй ажлын хэсэг гаргаад, тэгээд томъёоллоо оруулаад ирвэл яасан юм бэ. 


Ер нь хүн болгоны аман дээр байдаг. Энэ салбарч болохоо байлаа, тэр салбар ч болохоо байлаа. Үерийн аюул ч ирлээ. Одоо үерийн хамгаалалт хаана байна гэдэг энэ бүх санаа зовнидог юмнууд, ялангуяа энэ аюулгүй байдалтай холбоотой зүйлүүд энэ хоёр салбар дээр байхгүй байгаа учраас бодох хэрэгтэй байна гэж бодож байна. Энэ саналыг дэмжвэл нэг ажлын хэсэг гаргаад 4, 5 дахь өдрийн чуулганы аль нэг дундуур нь, завсарлагаагаар нь гялс хуралдчих ийм санал байна. Тэгэх юм бол санал хураалтаа хойшлуулж болж байна. Яах вэ гишүүд ээ? Саналын томъёоллуудаа гаргах. 


Би бол дайчилгааны нөөц дээр тодорхой саналтай байна. Тэрийг энэ ил хуралдаан дээр ярьж болохгүй байна. Барилгын цэргийн ангиудыг 3 газар байгуулсантай холбогдуулаад хажууд нь нэг сургалтын зүйлүүдийг хийж. Одоо Оюутолгой дээр ямар алдаа гарсан бэ гэхээр ажил гэнэт гараад ирсэн чинь ажиллах хүнгүй болчихоод байна л даа. Армийг тэрэнд бэлтгэлтэй байж, мэргэжилтэй боловсон хүчин гаргаж өгөөч гэж бодож энэ барилгын цэргийн ангийг байгуулсан байгаа. Тэр дээр тодорхой санал байна. Гэх мэтээр надад санал байна. Гишүүдэд бас байгаа байлгүй гэж бодож байна. 


Р.Гончигдорж гишүүн. 


Р.Гончигдорж: - Таны яг саяны хэлсэн бүгд чинь өөрөө томъёолол шүү дээ. Батлан хамгаалах салбар дахь нөөцийг бүрдүүлэх, нөөцийг дахин сэргээхтэй холбогдсон арга хэмжээг авах. Мөн Батлан хамгаалах салбарт цэргийн бэлтгэлийг, мөн мэргэжлийн ажлын бэлтгэлтэй хослуулах замаар сургалтын үйл ажиллагааг зохион байгуулах гээд. Яг одоо энэ зорилт дээр ийм л юмнууд бичигдмээр байгаа байхгүй юу. Тэгээд тэр нь одоо яаж хэрэгжих, ямар хөрөнгөөр хэрэгжих нь бол гараад ирэх ийм л зүйлүүд шүү дээ. Яг тэр дээр тооцоолоод хичнээн төгрөг тавина гэдэг бол бас хүнд л дээ. Тэгээд яг энэ чиглэлийн дагуу зайлшгүй хийгдэх явц нь Засгийн газар, энэ үндсэн чиглэл..


З.Энхболд: - Зөвхөн гарчгийг нь тавьчихъя гэж үү? 


Р.Гончигдорж: - Ерөөсөө үндсэн чиглэлийг тийм л байгаасай гэж бодож байгаа юм. Тэгээд ерөнхийдөө бланслуулж байгаад за ийм хэмжээнд. Ерөөсөө төсвийн хүрээний мэдэгдэл ч гарна. Энэтэй холбогдох холбоо байгаа. Эцсийн хүрээний мэдэгдэлдээ бол бид ерөнхий тоогоо гаргачихсан. Тэр гаргасан ерөнхий тоонуудыг энэ арга хэмжээнүүдийн ач холбогдол, арга хэмжээнүүдийг зардал хэмжээтэй нь холбогдуулаад л, тэгээд одоо аль дээр аль хэмжээний хөрөнгө гарах вэ гэдэг хуваарилалтын асуудал бол төсөв зохиох ажил гэж ойлгоод байгаа шүү дээ. 


З.Энхболд: - Энэ асуудалд анхаарах ёстой гэдэг юугаа өгөх гээд байна шүү дээ. 


Р.Гончигдорж: - Бодлогын зорилго. Тийм. Ерөөсөө Батлан хамгаалах салбарт нөөцийн тухай асуудал байна. Батлан хамгаалалт, цэргийн албан хаагчдыг мэргэжлийн боловсролтой болгоход чиглэсэн давтан сургалт болон үргэлжлүүлсэн сургалт. Тийм үү. Үргэлжлүүлсэн алба ч гэж томъёолж болно шүү дээ. Нэг жилийн дотроо биш. Ийм байдлаар нэгэнт татагдаад ирсэн залуучуудыг мөн татагдсан тэр бие бүрэлдэхүүнээр нь сургалт руу хамааруулаад мэргэжилтэй ажилтан болгоод, яг тэр бүрэлдэхүүнээр тодорхой ажлын фронт дээр аваачиж шилжүүлж явж байдаг ийм бодлогыг хэрэгжүүлэх чиглэлийн арга хэмжээ авна гээд ингээд ингээд энэ чинь томъёоллууд. Яг нарийвчлаад тэр дээр төгрөг мөнгөний юу гаргах бол мэдээж. 


Би бол ганцхан тодорхой санал байгаа юм. 


З.Энхболд: - Танд санал байвал өгчих. Хураачихъя. 


Р.Гончигдорж: - Ерөөсөө ийм. Энд нэг төрийн тусгай албан хаагчдын нэгдсэн эмнэлгийн тухай ярьдаг шүү дээ. Тэрийг тусгай албан хаагчдын нэгдсэн эмнэлгийг цэргийн эмнэлэгтэй нэгтгэсэн нэгэн цогцолбор болгон барих асуудлыг шийдвэрлэх. Тэгээд хариуцлага нь бол Батлан хамгаалах, Хууль зүй, дотоод хэргийн яам. Бид нар аль хэдийн ярьж байсан зүйл. Тийм ээ. 


З.Энхболд: - Бичгээр өгчих.


Р.Гончигдорж: - Биччихсэн байгаа. 


З.Энхболд: - Х.Жекей гишүүн. 


Х.Жекей: - Би тэр З.Энхболд даргын хоёр санал дээр ерөнхийлөөд гараа өргүүлээд. Тэгээд дараа нь хариулаад явчихаж болох байх гэж бодож байна. 


Р.Гончигдорж гишүүний санал дээр, энэ бас олон жилийн маргаантай явдаг асуудал шүү дээ. Тэгэхээр одоо ингээд санал хураагаад тэнд оруулчихаж болохгүй байх. Хууль зүйн сайд нь байх хэрэгтэй байна. Засгийн газрын байр суурийг асууж байж яахгүй бол энэ чинь нэлээн маргаантай. Зарим нь одоо суулт, янз бүрийн ажил хаялт болж байсан тийм юмнууд шүү дээ. Тэгэхээр тэр эмнэлгийн асуудал дээр тэгж шууд санал хурааж болохгүй байх гэж бодож байна. Эмч нар одоо хэдэн жилийн өмнө шүү дээ. Тийм юм болоод. Батлан хамгаалахын тэр эмнэлэг дээр аваачаад нэгтгээд явчихна гэдэг чинь ер нь цаашид Засгийн газар өөрийнх нь байр суурь нь гарч ирж хураагдах санал болох гээд байна шүү дээ. Тэгэхгүй болохоор энэ дээр тийм зарим нэг улсуудын, одоо юмыг яаж мэдэх вэ дутуу дулимаг мэдээлэл ч юм уу, тийм юмнуудаас гарсан асуудал байж магадгүй гэж би бодож байна. Тийм учраас энэ саналыг гишүүн энэ тал дээр нь бас бодож тэр Засгийн газрынх байр суурь гарч ирэхээр хураавал зүгээр юмуу даа гэж бодож байна. 


З.Энхболд: - Маргааш Засгийн газрын хуралтай юм байна. Р.Гончигдорж гишүүн ээ. 


Х.Жекей: - Тийм. 


З.Энхболд: - Өнөөдөр албан бичиг явуулаад энэ санал дээр саналаа өгөөчээ гээд яривал яадаг юм. 


Р.Гончигдорж: - Би жижигхэн тайлбарлачих уу? Бас энийг энэ зорилгын бодлого болгоод явчихаж болно. Ерөөсөө энд тэнд олон эмнэлэг төрийн тусгай болон цэргийн албан хаагчдад үйлчилдэг. За хоёрдугаар эмнэлэг нь хаана ч үйлчилдэг юм мэдэхгүй. Ер нь бол бид нар Монголдоо нэг эмнэлэгтэй болох ёстой. Тэр эмнэлэг нь бол хамгийн аюулгүй байдлынхаа үүднээс тийм үү, бусад энэ үүднээсээ бүрэн дүүрэн хангагдсан. Тэгээд эмчилгээний чанар чансаа, чадавхийн хэмжээнд нь зохих түвшиндээ хүрчихсэн. Ийм нэгдмэл хэлбэр лүү орох шаардлагатай. Тусгай албан хаагчдын эмнэлэг бол угаасаа тэртээ тэргүй одоо нураагдаад шинээр баригдах тухай асуудал яригдаж байгаа гэж ойлгож байгаа шүү дээ. Ийм асуудлыг нь. 


Хоёрдугаарт нь, бид нар энийгээ бас юутай холбох вэ гэхээр зэрэг бид нар энхийг сахиулах хүчин гээд үйл ажиллагаа явуулж байхад энхийг сахиулах үйл ажиллагаанд эмнэлгийн бүхэл бүтэн баг бүрэлдэхүүн явуулах, тэгээд тэндээсээ бас сурах, мөн тэрүүгээр үйл ажиллагаа явуулах гээд ингээд ийм нэг бүх зүйлүүдээ одоо нэгдмэл тогтолцоонд нь оруулж ингэж авчрах шаардлагатай байгаа юм л даа. Тэр үүднээсээ л ерөнхий бодлогын томъёолол нь одоо төрийн тусгай албан хаагчид болон цэргийн албан хаагчдын эмнэлэг үйлчилгээг нэгдсэн зохион байгуулалтад оруулж, түвшнийг өндөрсгөх бодлогыг хэрэгжүүлнэ гэсэн ийм томъёолол байх юм. Ер нь бодлогын томъёолол нь ерөөсөө л ийм. 


Тэгээд энэ бодлогын томъёоллоо хэрэгжүүлэхдээ яаж энийг хэрэгжүүлэх вэ гэхээр зэрэг тэртээ тэргүй тэр тусгай эмнэлэг, тусгай албан хаагчдын эмнэлэг маань өнөөдөр барилгын хувьд, бусад юмны хувьд бүхэлдээ өөрчлөх шаардлага гарчихаад байж байгаа шүү дээ. Яг энэ үе дээр нь бид тийм төрийн бодлого яаж. Ер нь том том дарга нар, сайд нар гадаадад очиж эмчлүүлдэгээ ч болих чиглэл рүү явах ёстой. Ер нь бол. Энэ бол Монгол Улсын өөрийнх нь үндэсний аюулгүй байдал шүү дээ ер нь бол. Монголын хамгийн дээд торгон элитүүд болсон хүмүүсийнх нь бүх эмнэлгийн үзүүлэлтүүд нь тодорхой газар очиж тэгж хураагдаад байх мэдээлэл ч юм уу, үгүй юм уу ер нь бол. Тэр үүднээсээ энд бол тийм нэг тусгай. Тусгай хангамж бий болгож байгаа биш. Аюулгүй байдалтай шууд холбоотой асуудал. 


Тэгээд өнөөдөр нэгэнт боломж бий болж чадавхи дээр бид энхийг сахиулах үйл ажиллагаан дахь эмнэлгийн үйл ажиллагаанд нь оролцох чадавхийг бүрдүүлэх, тэр чадавхийг бүрдүүлж байгаа нь эргээд тэр түвшинд бид нар нөгөө эмнэлгийн тоног төхөөрөмж, техник технологи элдэв юмнуудаар бас өөрийгөө хангаж чадах тийм боломжууд бас адилхан нээгдэнэ шүү дээ. Бид гадаадаас юу гэдэг юм нэг тийм цэрэг техникийн юм авах тухай асуудал чухал. Гаднаас л юмнууд авах гэдэг. Гаднаас юм авах гэдгийн дотор бас өөр дотроо байж байх ёстой зүйлийг өөр дотроо бий болгож, өөр дотроо үйлчилж чаддаг чадавхийг бий болгоно гэдэг бол чухал шүү дээ. Бодлогын томъёолол нь бол тэр. Энэ заалт дотор 1.0 тэрбум төгрөгийг 10.0 хувийн гүйцэтгэлийг нь хангахын тулд 1.0 тэрбум төгрөгийг тусгай албан хаагчдын эмнэлгийн барилгыг эхлүүлнэ гэж байгаа юм чинь. 10.0 тэрбум төгрөгийн тухай асуудал ярьж байгаа юм шүү дээ. Тэгэхээр энийг өнөөдөр эргээд дахиад салсан хэлбэрт нь яах ийм юм ерөөсөө шаардлага байхгүй. 


З.Энхболд: - Би нэг жижигхэн түүх ярихад 2 долоо хоногийн өмнө Д.Дэмбэрэл дарга, Хууль зүйн байнгын хорооны дарга Б.Бат-Эрдэнэ даргыг, бид хоёрыг дуудаад Цэргийн госпиталын хашаанд очиж энэ тусгай эмнэлгийг барих газар байна уу, үзээд ир гээд явуулсан юм. Тэгээд госпитал 6.0 тэрбум төгрөгийн эмнэлгийн өргөтгөлийн зураг хийчихээд мөнгөгүй сууж байгаа юм билээ. Д.Дэмбэрэл даргын сонирхол юу байна вэ гэхээр энэ цэцэрлэгт барих гэж байгаа парламентын ордныг зайлуулж энэ тусгай эмнэлгийн байран дээр бариад. Энэ эмнэлэг угаасаа нурж байгаа юм. Хоёр жилийн турш энийг нурах үед эмч болон ажилчдыг нь өөр эмнэлэгт тараан байрлуулж яагаад дараа нь ийшээгээ орох төлөвлөгөөтэй юм билээ л дээ. Тэгээд Д.Дэмбэрэл дарга бол их тодорхой чиглэл өгөөд, техникийн хувьд болох юм байна. Энэ эмнэлгийг цэргийн госпиталтай нэгтгэж нэг байгууллага болгоод, нэг супер эмнэлэгтэй болгоод тэндээ энэ бүх төрийн тусгай албан хаагчид, цэргийнхэн, Их Хурлын гишүүд, сайд нар бүгд тэндээ үзүүлдэг болъё. Аюулгүй байдлын үүднээс гадаад дотоод явж эмнэлгийн түүхээ хаа хамаагүй газар үлдээдэгээ болих ёстой. Одоо Хятадын дарга нар гэхэд Бээжин цэргийн эмнэлэгтээ үзүүлдэг. Оросын дарга нар цэргийнхээ эмнэлэгт үзүүлдэг. Америкийн дарга нар бас ялгаагүй тийм юм билээ л дээ. Энэ нь өөрөө юу хэлээд байна вэ гэхээр тэр өвчтөний түүхийн аюулгүй байдалтай холбоотой, эмчилгээний үеийн аюулгүй байдалтай холбоотой ийм юм байх ёстой. Ер нь яам болгон тусдаа эмнэлэгтэй, яам болгон тусдаа тусдаа сургуультай, яам болгон тусдаа цэргийн ансамблтэй байх ямар хэрэггүй. Нэгтгэж томорсон нь дээр. Тэгээд олон жижиг юмнаас цөөхөн чанартай, дэлхийн түвшний эмнэлэгтэй болох ийм зорилго барих нь зүйтэй л дээ. 


Дээр нь давхар нэг сумаар хоёр туулай буудах гээд байгаа нь цэцэрлэгийн барилгын ажлыг ийшээ шилжүүлчих юм бол их олон хүний таалагдах шийдвэр болох болов уу гэж бодоод байгаа юм. Х.Жекей гишүүн санал хэлье гэсэн үү. Тийм ээ. 


Х.Жекей: - Энэ 2000 оны парламентын үед байх. Яг энэ асуудлууд гарч ирсэн. Тэгээд гарч ирээд хууль гараад, тус тусын хуулиараа зохицуулагдаад явсан шүү дээ. Энэний цаад талд боловсон хүчний олон асуудал гарч ирдэг юм. Тэгээд хоёрдугаар эмнэлгийн асуудал бас гарч ирж байгаа шүү дээ. Тэгээд бүх эмнэлгийг нэгтгээд эсвэл төрийн эмнэлэг болгоно гэвэл өөр хэрэг. Жишээлбэл одоо энэ төрийн тусгай албан хаагчдад үлдсэн ганцхан хамгаалалтын эмнэлэг шүү дээ. Энийг нь аваачаад татан буулгаад одоо энийг тэгнэ ингэнэ гэх юм бол энэ бол үнэхээр бүтэхгүй болох юм. Тэр ансамбль гэж яриад байна. Тэр чинь нэгдээд үзсэн шүү дээ. Одоо Монгол Улсын хилийн эргэн тойрон байгаа 8 мянга гаруй участкийг хамгаалж байгаа хилчид ансамбль нь бараг хүрч үйлчилж чадахгүй тийм юм болчихоод яваад байгаа шүү дээ. Харин тусдаа гарснаасаа жаахан гайгүй болоод яваад байгаа юм. 


Тэгэхээр ийм ийм зөндөө асуудлууд цаашаа урган гарна. Тийм учраас гоомой байдлаар ингэж хандаж болохгүй. Засгийн газрын байр суурийг гаргаж ирэх хэрэгтэй. Намын бүлгүүдэд, яг нарийндаа намын бүлгүүдийн шийд гарах хэрэгтэй. Энэний цаана улс төр босно. Тийм учраас энэ саналыг хурааж болохгүй гэж би үзэж байна. Хэрэв тэгэх юм бол намын бүлгүүд дээр л ярих хэрэгтэй. 


З.Энхболд: - Нэг гишүүн нөгөөгийнхөө саналыг хураалгах, үгүйгээр санал өгөхгүй л дээ. Ер нь бол төвөгтэй асуудал гэдгийг мэдэж байгаа. Тийм учраас маргаашийн Засгийн газрын хурал руу энэ хоёр сайд байж байна. Та хоёр ороод ч гэсэн амаар нэг ярь л да. Байнгын хороон дээр ийм санал хураах гээд байна гэж. 


Р.Гончигдорж: - Би бол ерөөсөө эмнэлгийн барилга байшингаас нь бүр салгачихъя. Монгол Улсын тусгай албан хаагчдыг, цэргийн албан хаагчдыг нэгдсэн эмнэлэг, эрүүл мэндийн үйлчилгээгээр хангах төвийг бий болгох бодлого баримталж ажиллана гэсэн тийм л зүйл. 


З.Энхболд: - Саналаа яах вэ тэгээд. Та тэгвэл тийм тийм эмнэлгийг тэгж нэгтгээд цогцолбор гэдэг юмаа саяны хэлснээр. 


Р.Гончигдорж: - За хэлчихлээ дээ. Тэр дээр ерөнхий санаа яачихъя. Тэгээд таны хэлснээр угаасаа бүгдийг нь нэгтгэж яръя гэсэн шүү дээ. 


З.Энхболд: - 7 гишүүнтэй болчихоод байдаг. Р.Гончигдорж гишүүн ээ, одоо санал хураахаар ирцгүй байгаад байна. Яах вэ. 


Миний санал бол хоёр гишүүн хоорондоо нэлээн саналын хол зөрүүтэй байгаа учраас хоёр сайд маргаашийн Засгийн газрын хурал дээр ийм агуулгатай санал гарах гээд байна. Ийм болгоё гэж байна. Байр сууриа илэрхийлээч гээд. Тэгээд нэг протокол аваад ирвэл сайн байна. Тэгэх юм бол бид маргааш бас хурал хийж болно. Товчхон. 10 минутын. Энэ санал. Тэгээд одоогоор томъёолж байгаа чадаагүй зарим саналууд байгаа шүү дээ. Одоогоор Я.Батсуурь гишүүний санал томъёологдоод ирчихээд байна. 


Тавантолгойн ордод гадаадын хөрөнгө оруулалтыг оролцуулахад тавих угтвар нөхцөлийн хүрээнд тэдгээр улсын Засгийн газрын хэрэгцээний тодорхой бараа бүтээгдэхүүнийг Монголд үйлдвэрлэж нийлүүлэх талаар холбогдох улсын Засгийн газартай улс төрийн тохиролцоо хийж шийдвэрлэх гэдэг заалт бол Гадаад яаманд очих юм байна. Тийм үү. Тийм. Гадаад яамны хамаарагдах хүрээнд. 
Ирц ийм байна л даа. Энэ бол ойлгомжтой санал байна. 


Р.Гончигдорж: - Х.Жекей гишүүн бас хоёрдугаар эмнэлгийг хөндсөн. Тэгээд энэ эмнэлэг бол ердийн ханиад томуу хүрэхэд бол тэр хоёрдугаар эмнэлэгт очиж хэвтэх шиг тийм асуудлууд байхгүй. Тэр бол намайг нарийвчилж үзээд байх шаардлага байхгүй. Эмч дээр очлоо ханиадаа үзүүллээ. Тэрийгээ эмчлүүлнэ. Тэр бол дүүрэг, тойргийнхоо эмнэлгээр явж байдаг юм байгаа биз. Тэгэхээр зэрэг одоо ойлгож эхэлж байгаа байх гэж бодож байна. 


З.Энхболд: - Засгийн газрын Хэрэг эрхлэх газрын дарга, Батлан хамгаалахын сайд хоёр байж байна. Маргаашийн хуралдаанаар. Р.Гончигдорж гишүүний саналыг маргааш хураахаар түр хойшлууллаа. Засгийн газрын саналыг авъя. Я.Батсуурь гишүүний саналыг ирцгүй учраас хураалгаж чадахгүй байна. Маргааш би Байнгын хороодын завсар харж байгаад дахиад үндсэн чиглэлээрээ санал хураалт явуулъя. Тэр үед тодорхой томъёоллуудаа бичиж ирье. Тэгэх үү? За. Үндсэн чиглэлийн асуудлыг маргааш болтол түр хойшлууллаа. Ажлын хэсэг маргааш ирэх шаардлагагүй дээ. Хүмүүсийн ажлыг удаад яах вэ. Тийм ээ. Өнөөдөр асуултаа асуусан юм чинь. Ажлын хэсэгт баярлалаа. 


Хуралдаан 17 цаг 05 минутад өндөрлөв.

Соронзон хальснаас буулгасан: 

ХУРАЛДААНЫ ТЭМДЭГЛЭЛ  

ХӨТЛӨГЧ

